
ДЎСТЛИК

Пайшанба куни, 2 декабрда, Дав-
лат котиби Хиллари Родэм Клинтон 
Ўзбекистонга иккинчи маротаба ташриф 
буюрди. Бундан аввал у Американинг 
Биринчи хоними сифатида 1997 йил-
нинг ноябр ойида Ўзбекистонга ташриф 
буюриб, Тошкент, Самарқанд ва Бухоро 

шаҳарларига сафар қилган 
эди. Унинг бу галги ташри-
фи, 2001 йил декабр ойида 
Колин Пауэл сафаридан кей-
инги АҚШ Давлат котиби то-
монидан амалга оширилган 
илк ташрифдир ва АҚШнинг 
Ўзбекистон билан бўлган 
муносабатлари аҳамиятини 
яна бир бор тасдиқлайди.   
  
Ўзбекистонга сафар 
қилишдан аввал, Давлат ко-
тиби Клинтон Қозоғстон ва 
Қирғизстонга ташриф бу-
юрди. Унинг етакчилигида 
АҚШ делегацияси 1-2 декабр 

кунлари Остонада бўлиб ўтган Европада 
Хавфсизлик ва Ҳамкорлик Ташкило-
тининг давлат ёки ҳукумат раҳбарлари 
Саммитида иштирок этди. Ушбу саммит 
ЕХҲТнинг 1973 йили тузилганидан буён 

Давлат котиби Хиллари Родэм Клинтон 
Ўзбекистонга яна бир бор ташриф буюрди

Ташқи ишлар вазири В.Норов Давлат котиби Ҳ.Клинтонни, Тошкент-
га хуш келибсиз, дея қутламоқда. (АҚШ элчихонаси сурати)

АҚШ элчихонаси доктор кичик Мартин 
Лютер Кинг ҳаёти ва меросини хотирлади
АҚШ элчихонаси 27 январь 
куни кечқурун элчининг Тош-
кент шаҳридаги қароргоҳида 
инсон ҳуқуқлари фаоли, доктор 
кичик Мартин Лютер Кингнинг 
ҳаёти ва фаолиятини хотирлаш-
га бағишланган йиллик тадбир 
ўтказди. Фуқаролик жамияти ва 
инсон ҳуқуқлари соҳасида фао-
лият юритадиган турли ташки-
лотларнинг 60 нафардан ошиқ 
вакили хотирлаш маросимида 
иштирок этиш учун дипломатик 
корпус ва нодавлат ташкилотлари 
вакиллари қаторидан жой олди. 

Меҳмонлар кичик Мартин Лютер 
Кингнинг ҳам Америка жамияти, ҳам 
халқаро ҳамжамиятга теран ва давом-
ли таъсирини эътироф қилиш учун 

йиғилди. Жоржиялик баптистлар 
руҳонийси бўлган доктор Кинг ижти-
моий ўзгаришларни қўллаб-қувватлаш 

Элчихона ходими Роберт Питре қабул чоғида Миллий демо-
кратик институт директори билан суҳбатлашмоқда. (АҚШ эл-
чихонаси сурати)

Давоми 2-бетда

Давоми 2-бетда

учун куч ишлатмасдан курашишни ёқлаб чиққан  Жану-
бий христиан пешволиги конференциясининг раҳнамоси 
сифатида мамлакат миқёсида шуҳрат қозонди. У ХХ 
асрнинг 50-йиллари ўртасидан бошлаб 60-йилларгача 
Қўшма Штатларнинг аксарият қисми учун хос бўлган 
сегрегация – ажратиб қўйиш ва қонун кучига эга бўлган 
ирқчиликка қарши куч ишлатмасдан норозилик билди-
ришдай шахсий намунаси билан миллионлаб кишилар-
ни ўз ортидан эргашишга илҳомлантирди. 

Доктор Кинг бутун Америка жануби – Монтгомери, Сел-
ма ва она шаҳри Атлантада куч ишлатилмаган маршлар 
ва норозилик намойишларига раҳбарлик қилгани учун 
бир неча марта  қамоққа ташланди. Алабамада қамоққа 
олиниши  уни машҳур қилиб юборди ва “Бирменгэм 

қамохонасидан мактуби”ни ёзишига сабаб бўлди, ўша 
мактубида у давлатнинг адолатсиз  қонунларини юксак 
қонун ва юксак адолат ҳаққи-ҳурмати  тинч йўл билан 
бузишга мажбур бўлганини таъсирли йўсинда  ифо-
далаб берди. Унинг асосли фикрлари ХХ асрнинг 60-
йилларида Америка жамоатчилиги эътирофини  қозонди 
ҳамда 1963 йили Вашингтон шаҳрига оммавий юриш-
га,  1964 йили муҳим аҳамиятга эга бўлган “Фуқаролик 
ҳуқуқлари тўғрисида қонун” қабул қилинишига ва ўша 
йили ўзининг Нобел мукофотини олишига сабаб бўлди. 
У 1968 йили ўлдирилди, лекин унинг иши пировардида 
Америка жамиятининг барча  қатламларида тинимсиз 
равишда адолат излашга олиб келди ҳамда орзуси бутун 
дунёда адолат ва озодликка умид уйғотди. 

Ўша пайтдаги муваққат ишлар вакили Роберт Питре 
йиғилганлар ҳузурида сўзлаган нутқида доктор Кинг-
нинг миллатлар ўртасидаги мулоқотга кўрсатган таъ-
сирини алоҳида қайд этди. Доктор Кинг, деди  Р.Питре, 
барча кишилар “эркинлик мўллиги ва адолат хавфсиз-
лигини талаб қила оладиган” кун келишини орзу қилган 
эди. Р.Питре, шунингдек, Икки томонлама йиллик 
маслаҳатлашувлар 2011 йил февраль ойида бўлиб ўтиши 
режалаштирилганини урғулаб, Қўшма Штатлар билан 
Ўзбекистон икки томонлама кун тартибимизда  турган 
турли-туман масалаларни муҳокама қилади, ҳар доим-
гидай, бунга инсон ҳуқуқлари ҳам киради, деб айтди. 
Унинг таъкидлашича, “музокаралар осон бўлмаслиги ва 
тафовутлар сақланиб қолиши билан бир қаторда ушбу 
мулоқот бизни доктор Кинг орзу қилган янада адолатли 
ва ягона дунёга, озроқ бўлса-да, яқинлаштиради”. Унинг 
орзуси биз Қўшма Штатларда тинмай интилаётган 
идеалдир ва биз бунга дунё мамлакатлари ҳам ҳаракат 
қилишини тинмай рағбатлантираверамиз”.

АҚШ элчихонаси доктор кичик Мартин Лютер Кинг ҳаёти ва 
меросини хотирлади

Элчихона ходими Роберт Питре кичик Мартин Лютер Кингнинг таъси-
ри ҳақида нутқ сўзламоқда.  (АҚШ элчихонаси сурати)

ташкил этилган саммитларнинг еттинчисидир, охирги 
маротаба эса бундай саммит 1999 йили Истамбулда бўлиб 
ўтган эди. ЕХҲТнинг жорий раиси Қозоғстон мезбонли-
гида ўтказилган бу сафарги саммитда томонлар чегара 
хавфсизлигини такомиллаштириш, минтақавий савдони 
илгари суриш, Марказий Осиёда ноқонуний траффикка 
қарши кураш каби масалаларга эътиборни қаратдилар. 

Ўзбекистонга бўлган ташрифи чоғида, Давлат ко-
тиби АҚШ ва Ўзбекистон орасидаги муносабатлар 
ҳамда минтақавий вазиятга оид кенг қамровли маса-
лаларни муҳокама этиш учун Президент Ислом Ка-
римов билан учрашди. Давлат котиби ва Ўзбекистон 
Бош вазири биринчи ўринбосари Рустам Азимов 
“АҚШ ва Ўзбекистон орасида Фан ва Технология 
соҳасидаги ҳамкорликка оид” битимига имзо чекдилар. 

Ушбу битим кўзда тутган шартларга кўра, АҚШ 
ҳукумати идоралари, Ўзбекистон ҳукумати вазирликла-
ри, АҚШ ва Ўзбекистон институтлари, университетла-
ри ва тадқиқот марказлари ҳамда хусусий компания-

лар фан, технология ва таълим соҳаларида ҳамкорлик 
қилишлари мумкин. Давлат котиби Клинтон шунингдек 
фуқаролик жамияти етакчилари билан учрашиб, улар-
нинг турли мавзуларга бўлган қарашлари билан танишди.   

Давлат котиби Клинтоннинг Ўзбекистонга бўлган ташри-
фи АҚШ ва Ўзбекистон орасидаги барча муҳим соҳалар 
– сиёсий, хавфсизлик, иқтисодий ва  инсоний ўлчамларни 
ўз ичига олган муносабатларни чуқурлаштиришга 
қаратилган давомий саъй-ҳаракатларнинг бир қисмидир. 
“АҚШнинг ҳозирги маъмурияти, Марказий Осиёга хавф-
сизлик соҳасидаги сиёсатимиз ва АҚШнинг минтақадаги 
манфаатларининг мухим устуни сифатида қарайди”, де-
ган эди Давлат котибининг ёрдамчиси Роберт Блейк 17 
ноябр куни АҚШ Вакиллар палатасининг Ташқи иш-
лар қўмитасининг қуйи қўмитаси мажлисида қилган 
чиқишида. АҚШ Мудофаа вазирининг Афғонистон, 
Покистон ва Марказий Осиё бўйича ёрдамчисининг 
муовини Дэвид Сидни эса, мазкур мажлисда қилган 
чиқишида “Биз Марказий Осиё билан барча даражаларда 
ҳамкорлигимизни кенгайтиришимиз лозим” деб айтган.

Давлат котиби Хиллари Родэм Клинтон Ўзбекистонга яна бир 
бор ташриф буюрди (Боши 1-бетда)

Боши 1-бетда

Президент Б.Обама “Мамлакатдаги аҳвол” тўғрисида 
Конгрессга йўллаган   номасида Америка қонун 
чиқарувчиларини ХХI асрда АҚШнинг иқтисодий 
рақобатбардошлигига кўмаклашиш ва тараққиётни таъ-
минлаш воситаси сифатида инновацион тадқиқот ва таъ-
лим имкониятларини қўллаб-қувватлашга даъват қилди. 
“Бу биз мансуб авлоднинг Ернинг сунъий йўлдоши 
учирилганига ўхшаш лаҳзасидир”,  деди президент 25 
январь куни Конгресснинг қўшма мажлисида сўзлаган 
нутқида.  У Совет Иттифоқи 1957 йили коинотга илк 
сунъий йўлдошни учирганига жавобан Америка техно-
логияси ва илм-фани тез орада  яратган АҚШ коинот 
дастури ва иқтисодий имкониятларини эсга олди. Бун-
дай йиғинчоқлик самараси ўлароқ,  Қўшма Штатлар 
1969 йили Ойга инсон қадамини етказган илк мамлакат 
бўлди. 

Б.Обама Хитой ва Ҳиндистон сингари мамлакатларда 
таълим ва тадқиқот соҳасида улкан муваффақиятларга 
эришилаётганини тилга олди ва Конгрессдан АҚШ хавф-
сизлигини мустаҳкамлашга ёрдам бериш, атроф муҳитни 
муҳофаза қилиш ва АҚШда қўшимча иш ўринлари яра-
тиш учун тоза электр қуввати олиш технологияси, био-
тиббиёт соҳасидаги тадқиқотлар ва ахборот технология-
лари бўйича дастурларга маблағ ажратишни сўрамоқчи 
эканини айтди. У илгари сурилаётган ташаббусларга пул 
топиш учун қонун чиқарувчиларни айни пайтда Аме-

рика нефт компанияларига ажратилаётган миллиардлаб 
долларлик субсидияларни бекор қилишга чақирди. “Ке-
чаги кун энергияси учун субсидия беришдан кўра уни 
эртанги кун энергиясига ажратайлик”, деди у. Прези-
дент, тахминан, 1.3 миллиард долларлик федерал бюджет 
тақчиллигини қисқартириш учун мамлакат ичкарисидаги 
харажатларни беш йил давомида кўпайтирмасликни та-
клиф қилди, унинг ҳисоб-китобларига кўра, бу ҳол кей-
инги ўн йил давомида 400 миллиард доллар маблағни те-
жаш имконини беради. Президентнинг айтишича, АҚШ 
экспорт миқдори ортди, яқинда Ҳиндистон, Хитой ва 
Жанубий Корея билан эришилган савдо битимлари Аме-
рикада минглаб иш ўринларини қўллаб-қувватлаш им-
конини беради.  АҚШ савдо битимларини ҳаётга татбиқ 
этаверади, деди у, Панама ва Колумбия билан янги шар-
тномалар имзолашга интилади, шунингдек Осиё-Тинч 

океани минтақаси  ва глобал савдо бўйича музокаралар-
ни давом эттиради. Б.Обама, Американинг етакчилиги ва 
умумжаҳон миқёсидаги обрў-эътибори қайта тикланди, 
деб айтди. 

АҚШ 2010 йилнинг август ойида Ироқдаги барча ҳарбий 
вазифаларни тугатиш тўғрисидаги ваъдасини бажарди. 
Бундан ташқари, Афғонистондаги хавфсизлик назорати 
афғон кучлари ихтиёрига бериляпти. Айни пайтда жуда 
кам одамлар “Толибон” исёнчилари назорати остида кун 
кечирмоқда  ва июль ойида “биз қўшинларимизни Ва-
танга қайтара бошлаймиз”, деди Б.Обама. Покистон ва 
бошқа жойлардаги террористлар бошпана топган жойлар 
тобора қисқариб бормоқда, деди у ва АҚШ “Ал-Қоида” 
ва бошқа экстремистик ташкилотларга қарши курашда 
қатъий туришига ваъда берди. Россия билан эришил-
ган янги “Стратегик қуролларни  қисқартириши бўйича 
шартнома”га кўра, “жуда кам миқдордаги ядро қуроллари  
ва учириш қурилмалари шай турадиган бўлади” ҳамда 
АҚШ бутун дунёдаги ядро ашёларини экстремистлар-
нинг қўлига тушиб қолмаслиги учун қўриқлаш бораси-
даги саъй-ҳаракатларнинг олдинги сафида турибди, деди 
у. Президент АҚШнинг Жанубий Судан аҳолисига ёрдам 
қилганини ва улар январь ойининг бошида  узоқ йиллар 
давом этган урушдан сўнг ўз тақдирини ўзи белгилаш 
учун эркин овоз берганини эслатиб ўтди ҳамда Тунисда 
ҳам “худди шундай эркин бўлиш истаги” мавжудлигини, 
у ердаги аҳоли норозиликлари “диктаторнинг буйруғидан 
кўра кучлироқ экани”ни қайд этди. 

АҚШ “Тунис ҳалқи билан биргадир ва барча халқларнинг 
демократияга эришиш истагини қўллаб-қувватлайди”, 
деди у. У Конгрессни АҚШ чегараларини ҳимоя қилажак 
иммиграцияга оид ислоҳотларга қонун кучини бе-
риш, айни пайтда мамлакатда яшаб турган миллионлаб 
ҳужжатсиз ишчиларнинг мақомини кўриб чиқиш йўли 
билан ноқонуний иммигрантларга қарши қонунларни 
кучга киритишга даъват қилди. АҚШ университетларига 
келаётган кишилар ўқиши тугагандан сўнг мамлакатига 
мажбуран қайтариб юборилади, деди у. “Келинглар, ил-
мий лабораторияларимизда ишлаши, янги бизнес бош-
лаши ва келгусида мамлакатимизни бойитиши мумкин 
бўлган истеъдодли ва масъулиятли ёшларни мамлакатдан 
чиқариб юборишни бас қилайлик”, деди у. 

Бу Б.Обаманинг “Мамлакатдаги аҳвол тўғрисида”ги ик-
кинчи расмий маърузаси эди, бундан сал олдин Демо-
кратик партия Вакиллар палатасидаги кўпчилик ўрнидан 
маҳрум бўлган, 2010 йилда бўлиб ўтган оралиқ сайлов на-
тижаларига кўра, унинг Сенатни назорат қилиши камай-
ган эди. АҚШ Конституцияси президентдан вақти-вақти 
билан Конгрессни “Мамлакатнинг аҳволи тўғрисидаги 
маълумотлар”дан хабардор қилиб туришни талаб ва “ўзи 
зарур ва мақсадга мувофиқ деб ҳисоблаган тадбирлар”ни 
уларнинг эътиборига ҳавола қилишни тавсия этади. 
Обама маърузасидан сўнг 2012 молия йили бюджетини 
Конгрессга юборади ва у ўша ҳужжатда қайси соҳаларга 
қанча пул тақсимлаши билан нималарга устувор аҳамият 
беришини батафсил баён қилади. 

Обама америкаликларни ХХI аср муаммоларидан чўчимасликка 
даъват этди

Президент АҚШ қонун чиқарувчиларига мамлакат дуч келаётган му-
аммолар тоши сиёсий бўлинишдан кўра оғир эканини айтди. (© AP 
Images)

Адиб Холид Покистоннинг Лаҳор шаҳрида ўсиб-
улғайган пайтлари Шўролар Марказий Осиёсини қўшни 
эмас, узоқ ва ғаройиб ўлка деб ўйлар эди. Тарихчи си-
фатидаги фаолияти дастлаб иш бошлаган жойидан узоқ 
ерларга олиб кетган бўлса ҳам А.Холид  Марказий Осиё 
ва унинг яқин тарихи бўйича етакчи олимга айланди. 46 
яшар асли келиб чиқиши покистонлик бўлган америка-
лик, Миннесота штатидаги Карлтон коллежининг та-
рих бўйича  профессори  Вашингтон шаҳрида олимлик 
нуқтаи назаридан олти ойлик ҳашаматли ҳаёт бошлади. 

АҚШ Конгресси Клуж марказининг консультанти си-
фатида тайёргарлик кўриш ва дарс бериш, талабаларга 
устозлик қилиш ва ҳамкасб ўқитувчилар билан учрашиш 
масъулияти унинг зиммасидан соқит қилинди, Ўрта Ғарб 
қиши пайтида уйининг олдидаги қорни курашни айт-
маса ҳам бўлади. (Ўзининг айтишича, 14 яшар ўғли бу 
ишни бемалол эплайди.) У бунинг ўрнига 1917 йилги рус 
инқилобидан сўнгги Шўролар ҳукмронлигининг даст-
лабки 15 йилига бағишланган тарихга оид тадқиқотини 
якунлаш учун дунёдаги энг катта кутубхонада ўтириб 
иш бошлади. Олим ўша муҳим даврни  миллий ва идеа-
лизм ғоялари умидсизлик ва қўрқувга дўнган давр дея 
тавсифлайди. 

А.Холид Марказий Осиёнинг ўша даврдаги интеллекту-
ал ва сиёсий раҳбарларининг хизмат пиллапояларидан 
юқорилиб бориши ва хавотирларини қоғозга туширмоқда. 
Олимнинг айтишича, улар Марказий Осиё жамияти-
ни тараққиёт йўлига олиб чиқишга, фуқароларга ўзини 
“ХХ асрнинг замонавий ва маданиятли кишилардай 
тутиши учун савод, илм-фан, илмий услуб, гигиена”ни 
ўргатишга ҳаракат қилган эди. Ушбу саъй-ҳаракатлар 
аёлларнинг жамиятдаги ўрнини ўзгартириш ҳамда 
зўрлаб эрга бериш, балоғатга етмаган қизларни эрга бе-
риш ва кўпхотинлиликдан воз кечиш – барча-барчасини 
қамраб олар эди. Бу кенг миқёсли маданий тадбирлар 
дастуридир”. Бундан ташқари, деди А.Холид, Марказий 

Осиё раҳбарлари кичик фермерлар ва кўчманчи чорва-
дорлардан иборат бўлган минтақасига нафақат иррига-
ция ва қишлоқ хўжалигининг бошқа соҳаларига янгилик 
олиб кириш, қолаверса, “Марказий Осиёни саноатлаш-
тириш учун мустамлакачилик тенгсизликларини барта-
раф этиш” орқали иқтисодий инқилоб ясамоқчи эди.  

“1917 йилда Марказий Осиё Россия империясининг 
узоқ ва чет мустамлакаси эди”, деди А.Холид Конгресс 
кутубхонасида ўтирар экан.  “У маданий, диний ва эт-
ник жиҳатдан, Ҳиндистон Англиядан фарқли бўлгандай, 
Петербург билан Москвадан  мутлақо фарқ қилар эди. 
У мустамлака сифатида кўп жиҳатдан империянинг 
бошқа жойларидан фарқли тарзда бошқарилиб келди”. 
Марказий Осиё халқлари Россиянинг барча аҳолини 
тенгҳуқуқли фуқароларга айлантирган 1917 йилги 
илк Рус инқилобини “ўта тараққийпарвар ва  ҳаммани 
бир кўзда кўрувчи” ҳаракат сифатида кутиб олди, деди 
А.Холид. Орадан саккиз ой ўтиб эса кўпчилик Боль-
шевиклар инқилоби ва шўроларнинг тенглик ҳақидаги 
чўпчакларига  рўпара бўлди. Улар Марказий Осиёнинг 
ўз уйида ўсиб-улғайган шўро маъмурлари бўлиб, “ўз 
ақлига эга эди”, деди у. Айни шу ҳол уларни ХХ асрнинг 
30-йилларида бутун ҳокимиятни қўлига жамлаб олган 
шўро раҳбари Иосиф Сталиннинг ишончсизлигига ги-
рифтор қилди. 

ХХ асрнинг 20-йилларида Марказий Осиё элитаси ва-
киллари, шу жумладан, Коммунистик партия аъзолари 
битикларида, деди А.Холид, Москва сиёсатига нисба-
тан эътирозлар аниқ эди: Улар Марказий Осиёга “пахта 
мустамлакаси” деб қаралишидан шикоят қилади, лекин  
йиллар ўтиши билан тилини тийишга мажбур бўлади. 
“30-йиллар риторикаси кулгилидир, ваҳоланки, 20-
йилларда одамлар оғзига келган нарсани гапирар эди”, 
деди А.Холид. “Шунинг учун 30-йиллар менга унча-
лик қизиқарли туюлмайди.   Шунинг баробарида улар 
қайғули ҳамдир, чунки [мен тадқиқ қилаётган] одамлар-
нинг ҳаммаси отиб ташланди”. Тарихчининг фикрича, 
ҳатто 30-йиллардаги тозалашлар ҳам Марказий Осиёда 
ўша пайтда рўй берган фожиали сакрашдан далолат бе-
ради. А.Холиднинг айтишича, ўзи тадқиқ қилган киши-
лардан бири Абдурауф Фитрат бўлиб, у 1886 йили, яъни 
Бухоро амирлиги Россия протекторати бўлгандан сўнг 
орадан 10 йил ўтиб туғилган ва 1938 йили қатл этилган. 

“Одам бир кишининг умри давомида Чингизхоннинг 
сиёсий анъанасидан замонавий тоталитаризмга ўтиб 
қолади”, деди А.Холид. А.Холид, бу китобни ёзиш учун 
кўп йиллар тадқиқот олиб бордим, деди. У китоби учун 
қимматли материалларни Конгресс кутубхонасидан олди, 
20- ва 30-йилларда Марказий Осиёнинг туркий тиллари-
да чоп этилиши биланоқ кутубхона сотиб олиб, Вашинг-
тонга олиб келинган ва тахлаб боғланиб, каталогларга 
ҳам киритилмай бир четга ташлаб қўйилган  сарғиш ки-
тоблар, муқова ва жилдлар  олимнинг кабинетидаги бир 

Олим Марказий Осиё келажагига назар ташламоқда

Адиб Холид, большевиклар инқилобини кутиб олган Марказий Осиё 
идеалистлари ўз маданиятини янгиламоқчи ва халқининг турмуш да-
ражасини яхшиламоқчи бўлган эди, деди. (Давлат департаментининг 
фототуҳфаси)

Давоми 5-бетда



Шу йилнинг 23 февраль куни Оҳайо штат университети-
нинг ўқишга қабул қилиш ишлари бўйича директор ёр-
дамчиси Марко Антонио Чавес АҚШнинг Тошкентдаги 
элчихонасида Америка университетларига чет эллик та-
лабаларни қабул қилишга кўмаклашиш мақсадида талаба-
лар билан суҳбатлашди. У 22-24 февраль кунлари Тошкент 
шаҳрида ўтказилган Халқаро таълим ва ишга жойлашиш 
кўргазмасига вакил бўлиб келган эди. Кўргазмада дунё-
нинг кўпгина, жумладан, Қўшма Штатлар, Канада, Россия, 
Германия, Австралия ва бошқа мамлакатлари вакиллари 
иштирок этди. АҚШ элчихонасидаги Таълим маслаҳати 
маркази (ТММ) жаноб Чавесни ушбу кўргазмада ишти-
рок этиш учун таклиф қилди ҳамда ўзбек талабаларини 
чет элда ўқиш ва алмашув дастурлари билан таништириш 
учун тадбирда ўз маълумотлар столи билан қатнашди.  

Оҳайо штат университети Оҳайо штатининг Колумбус 
шаҳрида жойлашган, унда 64 мингдан зиёд талаба таҳсил 
олади, штатнинг турли жойларида унинг бир қанча фи-
лиаллари бор, университет Қўшма Штатлардаги энг кат-
та илм даргоҳи ҳисобланади. Шунга кўра, жаноб Чавес 
кўргазмада йиғилган талабаларга сон-саноқсиз дастурлар 
ва имкониятлар хусусида тушунча беришига тўғри келди. 
“Мен учун одамларга бизда йўқ нарсалар тўғрисида гапи-
риш осонроқ: биз океанга яқин эмасмиз, океаншунослик 
дастуримиз йўқ, табиий газ ёки нефтни тадқиқ қиладиган 
дастурларимиз йўқ, − деди жаноб Чавес. −  Шулардан 
ташқари, сиз ўйлаган нарсаларнинг деярли ҳаммаси  
бизда бор”. Жаноб Чавес ўқув дастурлари, университет 

шаҳарчаси ҳаёти, ўқишга қабул қилиш тартиблари ва та-
лабаларнинг саволига жавоб беришдан олдин шаҳарда 
қандай яшагани хусусида гапириб берди. У 25 февраль 
куни Қозоғистонга жўнаб кетиши ва бошқа жойда ҳам 
ўқишга жалб қилиш олдидан қизиққан талабалар учун 
ўқишга қабул қилиш ҳақида батафсил маълумот берилган 
учрашув ўтказди. Жаноб Чавеснинг сафарини Тошкентда-
ги АҚШ элчихонасининг ТММ маслаҳатчиси уюштирди, 
у 2010 йил июнь ойида Оҳайо университетларига сафарга 
борган ва ўша ерда у киши билан учрашган эди. 

Оҳайо штати университети Ўзбекистонга вакил юборди

Оҳайо штати вакили Марко Антонио Чавес Тошкент шаҳрида бўлиб ўтган 
Таълим ва иш ярмаркасида маҳаллий талабалар билан суҳбатлашмоқда. 
(АҚШ элчихонаси сурати)

неча токчани тўлдириб турибди. Саҳифаларнинг чети бир 
оз сарғайган, жилдлардан  олдин ҳеч қачон очилмаган ки-
тоб ҳиди анқийди. “Ўша жойда ишлайдиган кишилар у 
ерда китоб сақланадиган жой борлигини билади, − деди 
А.Холид. – Мен қироатхонага чиқиб бордим, улар бор 
китобни олдимга қўйиб, ўзингизни қизиқтирган кито-
бларнинг ҳаммасини олинг, дейишди”. Унинг айтишича, 
ўша китобларда “дунёдаги бор мавзулар”: асаларичилик-
дан тортиб физикагача қаламга олинган, ўзи эса сиёсат 
ва адабиётга тегишли китобларнигина ўқиб чиқди. Олим 
материаллар билан танишиб чиққач – кутубхонадан олти 
ойлик фойдаланиш муддати тугашидан олдин – китоблар 
доимий токчаларига қайтарилади. 

А.Холид 20-йиллар Марказий Осиёсини имкониятлар 
макони дея тасифлайди. Туркия таслим бўлган Усмон-
лилар империяси қолдиқларидан замонавий, дунёвий 
миллат-давлатга ўтаётган бир пайтда Марказий Осиё ҳам  
шу йўлни излаётган эди. Маданий янгиланиш борасида 
улкан муваффақиятларга эришилди, деди А.Холид, Со-
вет Иттифоқи Марказий Осиё шўро республикаларини 
тузиш билан  “ушбу этно-миллий ўзига хослик” пайдо 
бўлишига йўл берди. Яна марказий ҳукумат  маҳаллий 
маданиятга ҳурмати етишмаслигини намойиш этди. “Бир 
ҳолат Шарқ мусиқаси билан боғлиқ, − деди А.Холид. – 
Марказий Осиё зиёлилари минтақа мусиқаси мезонлари-
ни ишлаб чиқмоқчи бўлди. Лекин Москвадан хат келди: 

«Йўқ, мумтоз мусиқанинг ягона ва умумий анъанаси мав-
жуд, Шарқ мусиқангиз бўлгани яхши, лекин бизга унинг 
маданийлашгани керак, бизга ўша мусиқага асосланган 
ҳолда  ёзилган симфониялар керак. Лекин аслида Шарқ 
мусиқаси алоҳида анъанага эга эмас”. А.Холиднинг 
сўнгги китоби тадқиқот объекти Марказий Осиёдаги ис-
лом динидир, унда Шўролар даврининг дастлабки меро-
си акс этмай қолмади. (Олимнинг олдинги китоби Россия 
империяси остидаги мусулмон маданияти ислоҳоти ёки 
жадидчилик ҳақида эди, у Марказий Осиёнинг сўнгги 
150 йиллик тарихи ҳақида ўндан ошиқ илмий мақолалар 
ёзди.)

Маълум маънода, деди у, этник ўзига хосликнинг шак-
лланиши қайсидир маънода диний ўзига хосликни сиқиб 
чиқарди, чунки шўролар 1927 йилдан 1940 йилгача “ис-
ломга қарши оммавий ва узоқ муддатли сафарбарлик” эъ-
лон қилди ва жамиятни “зўрлаб дунёвийлаштирди”. “Мен 
буни исломни маънавий ҳокимият манбаси сифатида йўқ 
қилиш деб атайман. Ҳеч ким, биз мусулмон эмасмиз, деб 
айтгани йўқ, лекин бунинг маъноси бошқа эди”. 

Оқибатда, деди у, “ислом миллий-маданий мероснинг 
бир қисми, лекин ҳамма нарсани ўз ҳукмига юргиза ол-
майди... дейлик, бунинг тескариси бўлган Покистонда 
бундай миллий ва маданий мерос тили йўқ, фақат  ис-
ломгина мавжуд, ислом  риторикасидан фойдаланаётган 
кишилар ҳукмини ўтказиши мумкин, лекин уларни тий-
иб турадиган нарсанинг ўзи йўқ”.

Боши 4-бетда

Онам учун қилган орзум, қизим учун қилган орзум

 “Қўшма Штатлар хотин-қизларга ҳуқуқ беришни ташқи 
сиёсатимизнинг бош масаласи қилиб олди, чунки аёл-
ларнинг тенгҳуқуқлилиги маънавият, гуманитар соҳа, 
адолат масаласи бўлиб қолмай хавфсизлик масаласи 
ҳамдир. У тараққиёт ва тинчлик масаласидир”. 

- Давлат котиби
Ҳиллари Родҳэм Клинтон

Ушбу лойиҳа ҳақида 

America.gov ва АҚШнинг Афғонистон, Қозоғистон, То-
жикистон ва Ўзбекистондаги элчихоналари оналар ва 
қизларни  бир-бири билан суҳбатлашишга, бирининг 
иккинчиси билан боғлиқ орзулари ҳақидаги фикрлари-
ни  ёзиб олиш учун таклиф қилди. Жами 32 нафар хотин 
ва қиз иштирок этди.

***

Севара Кароматуллахўжаева 81 йиллик умри давоми-
да Ўзбекистонда кўплаб ўзгаришларга гувоҳ бўлди, бу 
ҳақда у невараси Лайли Муталовага гапириб беради. 

Аёлларнинг роли кескин ўзгариб кетди, дейди, у 
ўсаётган пайтлар кўпгина аёллар паранжи ёпинар ёки 
ҳижоб ўрар ва юзини яширишга мажбурланар эди. У 
раққоса бўлишни орзу қилар, бироқ қизларнинг ўрни бу 
эмас деб қаралиб, ижтимоий босимларга учрагани учун 
орзусига эриша олмади. 

“Бугун аёлларнинг ишлашига ҳам, юзини очиб юри-
шига ҳам ҳеч қандай тўсиқ йўқ”, дейди у. Севара опа 
ҳозиргача сақланиб қолган бир нарсани – ҳар йили 8 
март куни нишонланадиган Халқаро хотин-қизлар ку-
нини, гарчи у ўзгариб кетган бўлса ҳам суюниб хотир-
лайди.

У болалигида ёдлаган иккита шеърни ёд ўқийди, шулар-
дан биттаси инглиз тилида: 

“Dear, dear Mummy, I love you very much.
I want you to be happy, on the 8th of March” 

(Сизни яхши кўраман, ойижоним, жон ойим.
Саккизинчи март куни бахтли бўлинг, илойим.)

ва у ушбу байрамга сиёсий тус берилганини хотирлай-
ди. 

“Кўпгина ёшлар ушбу байрамнинг маъносини тушун-
мас эди; илгари қанча оғир бўлганини эслаш ҳам муш-
кул”, дейди у. 

Лайли бу кун қандай қилиб байрам бўлганини ва бугун 
кун давомида нишонланишини батафсил ҳикоя қилади. 
“Мустақилликдан кейин ҳам бу байрам сақланиб қолди 
ва бу кун аёлларнинг байрами ҳисобланади”, дейди 
Лайли.

“Ёшлар, йигитлар  яхши кўрган қизларини табриклаши 
керак; эрлар хотинларини табриклаши керак. Бу – бир 
йилда бир марта бўладиган байрам. Аёлларнинг байра-
ми бўлгани қандай яхши”. 

Лайли – омадли ҳуқуқшунос ва икки фарзанднинг она-
си, у бувисидан, сиз эркаклар билан аёлларнинг жами-
ятда тенгҳуқуқли эканига ишонасизми, шунақа бўлиши 
мумкинми, деб сўрайди. “Албатта, улар тенгҳуқуқли, 
ишда тенгуқуқли , − дейди Севара опа. – Бугун баъзи 
аёллар оиласида тенгҳуқуқли эмас, чунки улар ишлай-
ди, ишдан қайтгандан сўнг уй ишларини ҳам қилади. 
Уй ишларида хотинларига ёрдам берадиган эркаклар 
бор, бироқ ўзбек оилаларидаги кўпгина аёллар ҳалиям 
тенгҳуқуқли эмас”. 

Ўзбекистонда аёллар илк марта сайловда овоз бергани-
ни эслаётган Севара опа, невараси Лайлидан фарзандла-
ри билан боғлиқ орозу-ҳавасларини сўрайди. 

“Мен ҳам бошқа оналардай қизим ўзимдан кўра яхшироқ 
яшашига умид қиламан”, дейди Лайли. “Жамиятда эр-
какларнинг  аёлларга муносабатига назар ташлайдиган 
бўлсак, албатта, иш ва жамиятда ҳуқуқларимиз тенг, 
лекин  қизим оиласида ҳам, жамиятда ҳам тенгҳуқуқли 
бўлишини истайман. Аёллар билан эркакларнинг оила-
даги роли ва фарзандларга бўлган муносабати муҳим. 
Қизимнинг эри болаларига ҳам меҳрибон бўлишини, 
улар оилавий ҳаётда ҳам тенгҳуқуқли бўлишини орзу 
қиламан”. 

Севара опа билан Лайлининг бир-бири билан қилган 
суҳбатини тўлиқ ўқиш учун қаранг: “Ўзбекистонда жин-
сий тенгҳуқуқлиликни аниқлаш” (http://www.america.
gov/multimedia/video.html?videoId=737678559001) ва 
“Ўзбекистондаги муносабатлар ўзгараётгани кузатуви” 
(http://www.america.gov/multimedia/video.html?videoId 
=740416696001).

Ўзбекистондаги Хотин-қизлар куни билан боғлиқ орзулар

Лайли Муталова ва бувиси  Севара Кароматуллахўжаева Ўзбекистон 
пойтахти Тошкент шаҳрида бир-бири билан боғлиқ орзулари ҳақида 
суҳбатлашмоқда. (АҚШ элчихонаси сурати)

Давлат котибининг Жанубий ва Марказий  Осиё масала-
лари бўйича ёрдамчиси кичик Роберт О.Блейк Ўзбекистон 
билан Қўшма Штатлар ўртасида иккинчи Йиллик икки то-
монлама маслаҳатлашувлар ўтказиш учун 17-18 февраль 
кунлари Ўзбекистонга ташриф буюрди, ҳукумат амалдор-
лари билан турли-туман сиёсий, иқтисодий ва хавфсизлик 
масалаларини муҳокама қилди. Ушбу жараён 2009 йили 
Вашингтон шаҳрида бошланган, ўша ерда Роберт Блейк, 
икки мамлакат “савдо-сотиқ, инсон ҳуқуқлари, демокра-
тик ислоҳот, мудофаа соҳасида ҳамкорлик ва Афғонистон 
сингари минтақавий муаммолар хусусида очиқ музокара-
лар ўтказди”, деб айтган эди. 

Р.Блейк Нью-Деҳлидаги АҚШ миссияси бошлиғи 
ўринбосари, Шри-Ланка ва Малдивда элчи бўлиб хиз-
мат қилган ҳамда Жанубий ва Марказий Осиё бўйича 
катта тажрибага эга киши сифатида Марказий Осиё ва 
Ўзбекистоннинг бутун бошли минтақа хавфсизлиги ва 
тараққиёти учун муҳим аҳамиятга эга эканини яна бир 
карра таъкидлаб ўтди. У асосий мақсадлардан бири “Мар-
казий Осиё мамлакатлари билан мустаҳқам ва барқарор 
алоқалар ўрнатиш” эканини билдирди. Р.Блейк, шунинг-
дек, сиёсий маслаҳатлашувлардан сўнг ташкил этил-
ган бизнес-форумда кириш нутқи сўзлади. АҚШ билан 
Ўзбекистон ўртасидаги иқтисодий ҳамкорликни кенгай-
тиришни мақсад қилиб олган бир қанча Америка ком-
паниялари вакиллари ҳам ушбу форумда иштирок этди. 
Маслаҳатлашувлардан кўп ўтмай уюштирилган матбуот 
конференциясида Р.Блейк журналистларнинг ушбу учра-
шувларнинг мазмуни ва мақсади ҳамда минтақадаги АҚШ 
сиёсатининг турли жиҳатларига оид саволларига жавоб 
қайтарди.  У, менинг сафарим “икки томонлама кун тар-
тибимиздаги барча масалалар бўйича Ўзбекистон билан 
алоқаларни мустаҳкамлаш борасида АҚШнинг қарори 
қатъий эканини англатади”, деб айтди.

Р.Блейк турли саволларга жавоб қайтарар экан, мамлакат-
лар ўртасидаги муносабатларни мустаҳкамлашда оддий 
одамлар ўртасидаги дипломатия муҳим эканини эслатиб 
ўтди.  “Биз уни дипломатиянинг муҳим бўлакларидан бири 
деб ҳисоблаймиз”, деди у. Сўнгра “айниқса, Ўзбекистон 
ёшлари билан таълим алоқалари, алмашувларимиз ва 
мулоқотимизни кенгайтиришга алоҳида аҳамият беряп-
миз”, дея таъкидлади у АҚШ ҳукумати ушбу масалага 
алоҳида аҳамият бераётганини қайд этар экан. Давлат 
котиби ўринбосари ушбу устувор вазифаларни назарда 
тутиб, АҚШ элчихонасида ҳар ҳафтада бўлиб ўтадиган 
“Чой-чат” тадбирида талабалар ва ёш мутахассислар би-
лан  учрашди. Тадбирга йиғилган кишилар инглиз тилида 
қисқа тадимномани тинглайди  ва сўзловчи билан савол-
жавоб ўтказади. Талабалар Давлат котиби ёрдамчисига 
ҳеч бир саволни беришдан тортинмади. Тилга олинган 
мавзулар орасида Қўшма Штатлар билан Ўзбекистон 
ўртасидаги таълим бўйича алмашувлар ҳам бор эди.  “Таъ-
лим алмашувлари оддий одамлар ўртасидаги муносабат-
лар ўрнатишнинг муҳим бир қисмидир”, деди Давлат ко-
тиб ёрдамчиси. Р.Блейк  дипломат сифатида Ҳиндистонда 
ишлаб юрган кезлари юз мингдан ошиқ ҳинд талабаси 
таълим олиш учун Қўшма Штатларга борганини эсга олди 

ва бу ҳол қисқа вақт мобайнида АҚШ билан Ҳиндистон 
ўртасидаги муносабатларга мисли кўрилмаган ижобий 
таъсир кўрсатганини таъкидлаб ўтди. Ўзбекистон билан 
икки томонлама муносабатлар келажаги қандай бўлишини 
истайсиз, деган саволга Р.Блейк таълим алмашувини 
кўпайтириш истаги борлигини яна бир карра такрорлади. 
“Биз кўпроқ ўзбек талабалари Америкада ва кўпроқ амери-
калик талабалар Ўзбекистонда барча даражада ўқиса дей-
миз. Бу жуда улуғ иш бўлур эди”. Лекин муҳокама мавзуси 
фақат таълим масалалари билан чекланиб қолмади. Дав-
лат котиби ёрдамчиси талабалар билан Қирғизистондаги 
зўравонлик, савдо-сотиққа оид битимларнинг  иқтисодий 
жиҳатлари, молиявий танглик, илм-фан ва техноло-
гия, атроф муҳит муҳофазаси масалалари, “Викиликс”, 
ядровий қуролсизланиш ва, албатта, Афғонистон хусу-
сида суҳбатлашди. Ўзбекистон электр қуввати етказиб 
бериш ва транспорт коммуникацияси қуриш ёрдамида 
“Афғонистондаги вазиятни барқарорлаштириш ўта кон-
структив роль ўйнади ва “мамлакатларимизга қарши экс-
тремизм таҳдидларининг олдини олиш учун Афғонистонни 
барқарорлаштиришдан  биз ҳам, сиз ҳам манфаатдормиз”, 
деди Р.Блейк. 

Р.Блейк, айниқса, ўзи билан учрашишга келган қизларнинг 
фикр ва қарашлари билан қизиқди ҳамда Давлат департа-
менти қиз-жувонлар билан аёлларга ваколат бериш синга-
ри масалаларда ҳамкорлик қилмоқчи эканини таъкидлади. 
У 100 нафардан ошиқ йигит-қиздан иборат гуруҳга шу 
йил ёзида Бишкек шаҳрида ўтказилиши режалаштирила-
ётган Аёлларга иқтисодий ваколат беришга бағишланган 
конференция ҳақида сўзлаб берди. У, шунингдек, Давлат 
котиби Ҳ.Клинтоннинг Интернет эркинлиги ва унинг 
ҳозирги дунёдаги аҳамиятига оид мулоҳазалари хусусида 
ҳам сўз юритди. Унинг, шу ерда ўтирганларнинг қанчаси 
“Фейсбук”да қатнашади, деган саволига жавобан де-
ярли ҳамма қўл кўтарди. “Биз Америкада Интернетдан 
ҳаддан зиёд фойдаланаётганга ўхшаймиз, − деди Р.Блейк 
ҳазиллашиб қўшни хонада  ўтирган ҳамкасбларига элек-
трон хат жўнатаётгани ҳақида, − лекин Интернет эркинли-
ги  жамоага дахлдорлик ҳиссини уйғотади ва сизни бутун 
дунё билан боғлайди”. 

Давлат котиби ёрдамчиси Роберт Блейк Ўзбекистонга қайтди

Давлат котиби ёрдамчиси Р.Блейк  АҚШ элчихонасида бўлиб ўтган 
“Чой-чат” вақтида талабалар билан суҳбатлашмоқда. (АҚШ элчихонаси 
сурати)



Саида Акбарова серташвиш ариза бериш жараёнининг 
ҳар бир босқичидан илдамлаб бориб,  2008 йили Эдмунд 
С.Маски номидаги “Дипломли мутахассислар” дастурида 
кучли рақобатларни енгиб, юксак ўринлардан бирини эгалла-
ганидан сўнг орадан уч-тўрт ой ўтиб,  Жанубий  Жоржиядаги 
кичик бир шаҳарнинг  ёмғир челаклаб қуяётган ва кучли ша-
мол эсаётган об-ҳавоси – илк тропик пўртана оралаб машина-
да кетиб борар, уйига қайтишига эса ҳали икки йил бор эди. 
Эҳтимол, у Қўшма Штатларга илк марта келибоқ пўртанага 
рўпара бўлишини кутмагандир, бироқ умри давомида бирор 
марта бўлса-да ушбу мамлакатдаги  барча асосий харажатлар 
қопланадиган бирор аспирантурада бир йилдан икки йилгача 
ўқиш имкониятига эга бўлган Маски стипендиатлари кутган 
нарсалар ҳамиша аралаш-қуралаш бўлиб кетади.  Аммо док-
тор С.Акбарова пўртана вақтида машинада ўзини аэропорт-
дан олиб қайтаётган маслаҳатчиси доктор Шарон Брукс би-
лан кетаётиб, унчалик ташвишга тушмади. Сўнгги икки йил 
мобайнида, деди у, биз доктор Брукс билан бир оиладай бўлиб 
қолдик. “Омадим бор экан”, деди у. 

Эдмунд С.Маски номидаги  “Дипломли мутахассислар” да-
стури Евросиё мамлакатларидан келган олимлар ва мутахас-
сислар учун  Қўшма Штатлардаги магистратураларда бир 
ёки икки йиллик илмий даража олинадиган ёки олинмайди-
ган дастурларда ўқиш учун ноёб имкнониятдир. Улар бизнес 
бошқаруви, иқтисод, таълим, атроф-муҳитдан оқилона фой-
даланиш, халқаро муносабатлар, журналистика, ҳуқуқ, кутуб-
хонашунослик,  давлат бошқаруви, жамоат соғлигини сақлаш 
ва давлат сиёсати сингари ранг-баранг соҳалар, шунингдек, 
турли-туман тор соҳалар ва ихтисослар бўйича ўқишни тан-
лаш имконига эга. Дастур яшаш, ўқиш, китоб харид қилиш ва 

тиббиёт харажатларини қоплайдиган стипендия, шунингдек, 
малака ошириш имкониятлари билан таъминлайди. Иштирок-
чилардан касбига тегишли соҳа бўйича  камида 40 соат жамо-
ат ишида қатнашиши ҳамда ўқишнинг биринчи йилидан сўнг 
ўз соҳасига дахлдор бирор ташкилотда амалиёт ўташи талаб 
этилади. Бундан кўзланган мақсад талабалар билан Америка 
профессор ўқитувчилари ва муассасалари ўртасида бевоси-
та ва ўзаро манфаатли ҳамкорликни ривожлантириш орқали 
Евросиёда демократлаштириш ва бозор ислоҳотларига 

кўмаклашишдир. Ари-
за берувчилар муайян 
ишларни амалга ошир-
ган бўлиши керак ҳамда 
қаттиқ талаб ва танловдан 
ўтади. Ҳар йили жами 
тўрт мингга яқин ариза 
келиб тушади, шулардан 
фақат 4 фоизи имтиҳондан 
ўта олади. Ўтган йили бир 
неча юз ариза берувчи ора-
сидан 15 нафар ўзбек му-
тахассиси танлаб олинди. 
Бунинг ажабланарли жойи 
йўқ. С.Акбарованинг она-
си қизи финалгача етиб 
келганини эшитиб, “сен 
бизга ақлли эканингни 
исботладинг, энди [Ма-
ски стипендиясини ҳам] рад этсанг ҳам бўлаверади”, деди.  
С.Акбарова эса кутилмаган ишларни давом эттириш ҳамда 
таклифни қабул қилиш йўлини танлади. Стипендиатлар ки-
ришимли бўлиши кераклигига яна бир сабаб шуки, Маски 
дастури уларнинг барчасини малакаси, интилиши ва ишти-
рокчи таълим муассасаларининг илтимосига кўра Америка-
даги мезбон институтларга тақсимлайди. С.Акбарова илгари  
на Жоржияда, бинобарин, на штат жанубидаги аҳолиси 30 
минг кишилик Стейтсборо шаҳарчасида ва на дастури мез-
бони бўлмиш Жоржия Жанубий университетининг таълим 
бошқармасида  бўлган. Яна бир Маски дастури битирувчиси 
эса аҳолиси, тахминан, 20 минг кишилик қишлоқ жойдаги 
шаҳарчада яшаш билан боғлиқ ажойиботлардан роса хурсанд 
бўлди. Ғарбий Иллинойс университетига (ҒИУ) давлат сиёса-
ти бўйича икки йиллик илмий даража олиш дастурига ўқишга 
қабул қилинган Рустам Сапаев Мейкомб шаҳарчасини мақтаб 
чарчамас эди. Гарчи у қиш совуғини ёқтирмаса-да, ҳудуднинг 
табиий гўзаллигига ошуфта бўлиб қолди. 

Ёш сиёсатшуноснинг айтишича, ҳамма унга дўстона муноса-
батда бўлди ва одамлар уни ўз юртдошидай яхши кўрар эди. 
“Ҳатто ёнингиздан ўтиб кетаётган бегоналар ҳам кулиб, са-
лом беради”, деди у. Сўнгра Р.Сапаев АҚШда ўтказган икки 
йили нафақат таълим олиш тажрибаси, қолаверса, “ўз-ўзини 
кашф қилишда руҳий ва фалсафий тажриба бўлгани”ни ҳам 
айтди. Барча дастур иштирокчилари кашф қилган янги олам 
уларнинг кечинмалари шода-шода қилиб тизилган ипдир.  
Жанубий Каролина штати университетида бизнес бошқаруви 
бўйича магистрлик даражасини олган иқтисодиёт соҳаси та-
лабаси Маргарита Аксёнова, Балоғат ёшига етмаганлар маса-
лалари билан шуғулланадиган СПИД бўйича кенгашда жа-
моат иши билан машғул бўлганим “ВИЧ юқтирган кишилар 
ҳақидаги қарашимни бутунлай ўзгартириб юборди” ҳамда 
мени Ўзбекистонда мавжуд ушбу муаммо ва ВИЧдан азоб 
чекаётган одамлар ҳақида кўпроқ билиб олишимга ундади, 
деди. Бир қанча битирувчилар даставвал Қўшма Штатларга 
“пушти кўзойнак” билан қараганини, Америка жамиятида ҳам 
муаммолар кўп эканини кўриб эса ҳайратга тушганини айтди.    

Маски дастури битирувчилари олган билим ва тажрибасини 
Ўзбекистонга олиб қайтмоқда 

Рустам Сапаев 2010 йили Ғарбий Ил-
линойс университетини битиргандан 
сўнг рутба кийимида мағрур турибди. 
(Рустам Сапаевнинг фототуҳфаси)

Маргарита Аксёнова ўзи Бизнес маъмурлиги магистри илмий даража-
сини олган университетга кириш эшиги ёнида турибди. (Маргарита Ак-
сёнованинг фототуҳфаси)



С.Акбарова таълим менежментига оид дарслардан бирида 
маҳаллий мактаб директорларининг жанубдаги жамоат мак-
таблари аҳволи ҳақидаги гапларидан даҳшатга тушганини, 
М.Аксёнова эса  шаҳарнинг нураб бораётган бинолари, хароб 
кўпқаватли уйларини кўриб таажжубланганини, “АҚШда 
бундай шаҳар бўлиши мумкинлигини хаёлига ҳам келтирма-
ганини” айтди.  Аммо иккаласи ҳам америкаликларнинг хуш-
муомала, сахий ва диндор эканидан хурсанд бўлибди. 

Айни чоқда ЮНИСЕФда соғлиқни сақлаш бўйича хизматчи 
бўлиб ишлаётган Алишер Маҳкамов Колумбия шаҳридаги 
Миссури университетида ўқиб юрган кезларида бегона ма-
даният таъсирида ўзини йўқотиб қўймаганини айтди. “Мени 
маданият эмас, ўқиш билан боғлиқ муаммолар қийнади”, 
деди у Ўзбекистондаги ўзи кўникиб қолган ўқув тизимидан 
бутунлай бошқача ўқиш ва интерфаол усулларга мослашиш 
даврини эслар экан. Доктор ушбу тизимга мослашиш йўлида  
катта тажрибаси ва ақл-заковатини ишга сола билди ҳамда жа-
моат соғлини сақлаш бўйича магистратурани муваффақиятли 
тамомлади. Унинг таъкидлашича, ушбу  дастурдан сўнг  бу-
тун бошли соғлиқни сақлаш тизими ва ахборот қандай амал 
қилишини яхшироқ тушунадиган, халқаро ҳамжамиятнинг 
эҳтиёжларини тузукроқ қондиришга қаратилган халқаро 
тадқиқот ва терминологиядан бемалол фойдаланадиган 
бўлди. Миссурида ўқиб юрган пайти илк фарзандининг  ўша 
ерда туғилгани унга яна бир ажойиб совға бўлди. 

Рустам Сапаев эса ҒИУда ўқиб юрганида демократлаштириш 
жараёнида элиталарнинг ролига оид муҳим тадқиқотини ду-
нёга келтирди.  “Ўша тадқиқот менинг фарзандим эди”, дей-
ди у табассум билан. Айни пайтда унинг Қишлоқ масалалари 
бўйича Иллинойс институтида (ҚМБИИ) амалиёт ўтагани 
қайта тикланадиган электр қуввати бўйича улкан лойиҳага 
айланиб кетди ҳамда уни Ғарбий Иллинойс университетида 
ўқишнинг иккинчи йили давомида маош тўланадиган ёрдам-
чи тадқиқотчи сифатида ишга олинишига сабаб бўлди, аммо 
бу  унинг давлат сиёсати дарсларида юқори баҳолар олишига 
монелик қилмади. Унинг ҚМБИИдаги тадқиқот раҳбари Ти-
моти Коллинз, мен Р.Сапаевнинг ортидан қувиб етишим анча 
қийин бўлди, деди. У ярим иш ўрнида ишлаётган ассистент 
сифатида федерал ва штат энергетика сиёсати бўйича таҳлил, 
этанол ишлаб чиқаришнинг афзал ва салбий жиҳатлари 
ҳақида тадқиқот, атроф муҳитга зиён етказмайдиган электр 
қуввати ишлаб чиқариш бўйича атамалар луғати ва тадқиқот 
жараёнида таҳлилий суҳбатлар тайёрлашга муваффақ бўлди. 
Т.Коллинз 2009 йили шогирди билан бирга тайёрлаган 
тадқиқоти тақдимотини ўтказиш учун Ўзбекистонга кел-
ди, Р.Сапаевнинг ҳамкасбларидан бири уни  “мен умримда 
кўрган-билган тадқиқотларнинг энг сараси” деб атади. “Ру-
стам билан бу ерда ҳам талаба, ҳам ҳамкасб сифатида бирга 
бўлиш қувончлидир. Мен унинг ўқиб-ўрганиш истаги, ақли 
бутунлиги, биоёнилғиларга оид тушунчаларни миллий ва эко-
логия системаси  контекстида ишлаб чиқа билиш қобилиятига 
тасаннолар айтаман, – деди Т.Коллинз. – Унинг тадқиқотларга 
бўлган иштиёқи менинг кейинги бир ярим йиллик  илмий 
ишимга мустаҳқам тиргак бўлиб хизмат қилади”. 

Р.Сапаев Маски стипендияси бўйича таҳсил олиш жараёнида 
маҳаллий жамоага фойдаси теккан ягона иштирокчи эмас. Са-
ида Акбарова ўз тили ва маданияти хусусида америкаликлар 
билимини жадал бойитиш йўли билан Маски дастурининг 
асосий мақсадларидан бирини амалга оширди. У 1997 йил-

дан бери рус тили ўқитилмаган Жоржия штат университетида 
талабгор адъюнкт-профессор сифатида рус тили курси дасту-
рини ишлаб чиқди ва ундан сабоқ берди. С.Акбарова Жор-
жия Васийлар кенгашининг университетлар тизими билан 
ҳамкорлик қилгани ҳамда университетнинг Ўқитиш маҳорати 
марказида амалиёт ўтагани учун мақтовларга кўмилиб кетди. 
У бундан ташқари халқаро таълимни қўллаб-қувватлаш учун 
“Глобал элчилар” дастурида ишлади ҳамда бошқа тадбир-
лар қатори “Жоржия Халқаро раҳбарлик конференцияси”да 
ҳам иштирок этди. Энди олган билимлари унинг Тошкент 
шаҳридаги Вестминстер халқаро университетида таълим ма-

салалари бўйича бошқарувчилик фаолиятида асқатяпти. Ун-
дан, Маски дастурини бошқаларга ҳам тавсия қиласизми, деб 
сўралганида, “бу дастур Америка ва халқаро таълимга ҳисса 
қўшмоқчи бўлган, нима исташини аниқ билган ва  мақсадига 
эришиш йўлида машаққатлардан чўчимайдиган талабаларга 
чиндан ҳам ёрдам беради”, деб айтди. Барча тўрт битирувчи-
нинг тажрибаси дастурни  амалга ошириш ва илмий фаоли-
ятда муваффақиятга эришиш учун мақсад сари интилиш ва 
қатъият талаб этилишини кўрсатади. Рустам Сапаев ҳам, Али-
шер Маҳкамов ҳам, Саида Акбарова ҳам, Маргарита Аксёно-
ва ҳам ақл-идрокли, қобилиятли, мақсадга интилувчан киши-
лардир, улар ўқиш давомида  ўзига қаттиқ ишониш ҳисси ва 
ўз касбида муваффақиятга эриша олиш кўникмасини орттир-
ди. “Мен [ушбу дастурни] бошқаларга жон-жон деб тавсия 
қиламан”, деди М.Аксёнова, чунки улар Қўшма Штатлардан 
қайтиб келганидан сўнг ўзларига қаттиқ ишона бошлайди ва 
бу ҳол Ўзбекистонда яхшироқ иш топишни анча енгиллаш-
тиради”. Бу фикрни Миссуридаги дастурини энди тамомла-
ётган  бўлишига қарамай ЮНИСЕФдан иш топа билган док-
тор А.Маҳкамов билдирди. У Қўшма Штатлардан Тошкентга 
қайтиб келганидан бир ой ҳам ўтмаёқ янги иш бошлади. 

Лекин яхши иш топиш битирувчиларнинг ягона мақсади 
эмас. Айни пайтда Рустам Сапаев иш қидириш билан бирга, 
эҳтимол, АҚШ ёки Европада ўқишни давом эттириш имкони-
ятлари ҳақида бош қотиряпти, лекин у “Мен барибир қайтаман. 
Ўзбекистонга хизмат қилиб беришим керак”, деган аҳдида 
қатъий. Қолаверса, бу  Маски дастурининг ҳам мақсадидир. 
Бу ёш мутахассислар ва олимлар учун қобилияти ва тажриба-
сини америкаликлар билан баҳам кўришдай ноёб имконият, 
шунингдек, америкалик ўқитувчилар ва ҳамкасблардан ўқиб-
ўрганиш  демакдир. Шу йўл билан уларнинг барчаси ҳам ма-
даний, ҳам интеллектуал жиҳатдан бойийди, халқларимиз эса 
ўзаро яқинлашади.

Саида Акбарова (марказда) Жоржия Жанубий университетида-
ги рус тили талабалари билан бирга турибди. (Саида Акбарованинг 
фототуҳфаси)

Қўшма Штатларнинг шимоли-шарқида жойлашган 
Пенсильвания Атлантикага Делавэр кўрфази орқали 
чиқиладиган  океан бўйидаги ўрта штатдир. 13 та илк му-
стамлакадан бири бўлган штат Британия қироли Чарльз II 
1681 йили ушбу ерни Уиляьм Пеннга тортиқ қилган пайт-
да ташкил топди. У дастлаб бу ердан таъқиб остида бўлган 
квакерлар – протестантларнинг “Дўстлар жамияти” секта-
си аъзолари учун бошпана сифатида фойдаланмоқчи эди. 
Пенсильвания шунинг учун ҳам Квакерлар штати деган 
ном олди. У  илк 13 та штатнинг – шимолдаги олтита ва жа-
нубдаги олтита – ўртасида  жойлашгани учун Тамал тоши 
штати деб ҳам аталди. Пенсильвания тўртта улкан минтақа: 
Шарқда Қирғоқбўйи водийси, Пидмонт, Аппалачи тоғлари 
ва Буюк кўллар водийсига ёйилиб кетган. Унинг энг йирик 
учта дарёси бор: Делавэр, Саскуэҳанна ва Оҳайо. 

АҲОЛИСИ ВА ТАРИХИ

Аксарият пенсильванияликларнинг аждодлари европали-
клардир.  Учдан бир қисми – немислар. Бошқаларининг 
аждодлари – британияликлар, итальянлар ва славянлар. 
Тахминан, аҳоли 10 фоизининг асли келиб чиқиши африка-
ликлардир. Пенсильваниянинг ҳар бирида чорак миллион-
дан кўп аҳоли истиқомат қиладиган 9 та йирик шаҳри бор. 
Пойтахти Ҳаррисберг нисбатан кичик шаҳар бўлиб, атро-
фидаги мавзеларни ҳам қўшиб ҳисоблаганда аҳолиси 600 
минг кишидан ошади. Шаҳар Саскуэҳанна дарёнинг қуйи 
қисмида савдо-сотиқ маркази ва юк ташиш станцияси си-
фатида бунёд бўлди. Аҳолиси энг кўп шаҳар Филадельфия 
Делавэр дарёси қирғоғида жойлашган. 

Археологик ёзувларнинг далолат беришича, илк пенсильва-
нияликлар ушбу минтақага, тахминан, 12 минг йил олдин 
келиб жойлашган овчилар ва йиғувчилар бўлган. Европали-
клар Пенсильванияга XVII асрнинг бошларида илк марта 
келганида бу ерда тубжойли америкаликларнинг, тахминан,  
15 минг кишилик авлоди бор эди. 1681 йили Англия қироли 
Чарльз II қўл остидаги штатлардан бири – Делавэр дарёси 
ғарбидаги улкан ер майдонини Уиляьм Пеннга тортиқ қилди. 
Янги мустамлака “Пенсильвания” деб ном олди, у лотин 
тилида “Пенн ўрмони” демакдир. Мустамлака кўпроқ “ква-

керлар” деб ном қозонган “Дўстлар жамияти” учун хавфсиз 
бошпана бўлди, шу тариқа Пенсильвания “Квакерлар шта-
ти” сифатида тилга тушди. У бугунги кунда ўша пайтлар 
Британиянинг илк 13 та мустамлакаси қоқ марказида жой-
лашгани учун ҳам “Тамал тоши штати” сифатида машҳур. 
Мустамлака 1774 йили француз ва ҳинду урушлари бош-
ланиши билан тинчлик бузилгунга қадар гуллаб-яшнади. 
Франция ва Британия ҳарбий кучлари ўртасидаги ихтилоф 
1763 йили ниҳоясига етгач, Британия бошқаруви кучай-
ди. Америка инқилоби даврида (1775-83) Мустақиллик 
декларацияси (1776) ва Қўшма Штатлар Конституция-
си (1787) Филадельфия шаҳридаги Индепенденс-ҳолл – 
Мустақиллик саройида имзоланди. Айни пайтда генерал 
Жорж Вашингтон Америка инқилоби давридаги 1777-78 
йил қишини ўтказган Велли-Форж  ҳамда Фуқаролар уру-
ши (1861-65) давридаги муҳим жанг майдони бўлган Гет-
тисберг шаҳарлари сайёҳлар қадамжосига айланган.

ИҚТИСОДИЁТИ

Пенсильвания иқтисодиёти фавқулодда ранг-баранг. Штат-
нинг  мўътадил иқлими, бой табиий ресурслари, ажойиб 
табиий сув йўллари тизими ва  меҳнатсевар аҳолиси унинг 
тарихий гуллаб-яшнашига ҳисса қўшди.  Мустамлака дав-
рида қишлоқ хўжалиги ва тижорат ўта муҳим иқтисодий 
фаолият тури бўлди. Кейинчалик ишлаб чиқариш, кон са-
ноати ва транспорт муҳим аҳамият касб этди.  Бизнес ва 
профессионал  хизматлар, шунингдек, сайёҳлик тобора 
кучая борди. Ўтган ўн йилликлар мобайнида Пенсиль-
вания иқтисодиёти ўзгариб кетди. Бугунги кунда хизмат 
кўрсатишга қаратилган саноат соҳалари иқтисодиётнинг 
тез ривожланаётган секторига айланмоқда. Бунга бизнес, 
юриспруденция, тиббиёт ва сайёҳлик қиради.  Ром қилувчи 
манзаралар, маданий қадамжолар ва тарихий обидалар ҳар 
йили миллонлаб сайёҳларни жалб қилади. 

Пенсильвания мамлакатнинг етакчи табиий газ, сув ва атом 
электр қуввати ишлаб чиқарувчи штатидир. Штат асбоб-
ускуналар сингари нарсалар ишлаб чиқаришнинг етакчи 
маркази ҳамдир. Пенсильвания ёғоч ва плантацияларда 
ўстириладиган янги йил арчаси етиштириш бўйича мамла-

Пенсильвания штати – Тамал тоши штати

Пенсильвания штатининг Лимерик шаҳридаги Филадельфия энерге-
тика компанияси атом электростанциясининг совутиш минораларидан 
буғ кўтарилмоқда. (© AP Images)

Сайёҳлар Пенсильвания штатининг Геттисберг шаҳри Геттисберг Мил-
лий ҳарбий боғидаги 74-Пенсильвания пиёда қўшинлари шарафига 
қўйилган ҳайкал ёнида туриб, тарихий Геттисберг жанггоҳларини то-
моша қиляпти. (© AP Images)

катда етакчи ўринда туради. Деҳқончилик штат ялпи  даро-
мадининг жуда оз фоизини ташкил этади. 

ЕТАКЧИ САЙЁҲЛИК МАРКАЗЛАРИ 

Тарихий қўнимлар

Бир қанча миллий боғларда муҳим тарихий қадамжоларни 
сақланади. Филадельфия шаҳридаги “Мустақиллик” мил-
лий тарих боғи  Америка инқилоби ва Қўшма Штатлар 
тузилиши билан боғлиқ биноларни сақлаб келади. Булар 
Мустақиллик декларацияси ва АҚШ Констутицияси им-
золанган Индепенденс-ҳолл, “Илк континентал  конгресс” 
қадамжоси ва Қўшма Штатларнинг Биринчи ва иккинчи 
банклари биноларидир. Ж.Вашингтон ва Континентал 
армия 1777-1778 йиллардаги оғир қишни ўтказган  жой 
Велли-Форж миллий боғида сақлаб қўйилган. Геттисберг 
миллий ҳарбий боғи Фуқаролар урушининг  энг муҳим 
жангларидан бирини эслатиб туради. 

Бошқа қадамжолар эса Юнионтаун яқинидаги Французлар 
ва ҳиндулар уруши вақтида  1754 йили Жорж Вашингтон  
асир тушган жой – миллий қўриқхона ҳисобланмиш Несес-
сити қалъаси – жанг майдони ҳамда XVII-XIX асрларда  те-
мирчилар қишлоғи қайта тикланган Ҳоупуэлл қишлоғи мил-
лий тарих ёдгорлигидан иборат. Штатдаги бир қанча боғлар 
тарихий қадамжолардир. “Вашингтон кечуви” штат боғи 
1776 йил Исо мавлуди тунида Нью-Жерси штатининг Трен-
тон деган жойида турган  британияликлар ва ҳессенликлар 
қўшинларига ҳужум қилиш учун Делавэр дарёсини кечиб 
ўтган Жорж Вашингтон ва 2400 нафар аскарга қўйилган 
ёдгорликдир. Тарихий аҳамиятга эга бўлган бошқа жой-
лар қаторига  президент Жеймс Бюкэненнинг Ланкастер 
шаҳридаги уйи бўлмиш Уитлэнд, 1732 йили немис Еттинчи 
кун баптистлари қурган ва қайта тикланган Эфрата мона-
стири диний жамоаси ва Рединг шаҳри яқинидаги Дэниел 
Бун қўрғончаси киради.

Поконо тоғ тизмаси 

Штатнинг энг машҳур дам олиш жойларидан бири Поко-
но тоғ тизмасидир, унда кўплаб курорт меҳмонхоналар ва 
ҳордиқ чиқариш иншоотлари бор. Штатдаги Юқори Лиҳай, 
Дэлавэр, Саскуэҳанна, Аллегейни ва Яафиоени дарёлари 

сингари сув йўллари шишириладиган сув солида сузиб 
фаол дам олишни  хуш кўрадиган кишилар ва каноэчилар-
га имконият яратиб беради. Сузувчилар, сув чанғичилари 
ва қайиқчилар кўллар ва дарёларда сузади. Дэлавер ва 
Саскуэҳанна дарёлари ҳамда Эри кўлида яхталар учун 
бандаргоҳлар бор. 

Қишки спорт турлари ишқибозлари учун штатда кўплаб 
музлайдиган ҳовузлар, кўллар, шунингдек, муз устида 
учиш учун ёпиқ ях майдонлари мавжуд. Чаначилар, қор мо-
тоциклида сайр қилувчилар ва чанғичилар Пенсильвания 
қирлари ва тоғларидан фойдаланади. 

Манбалар: 	 http://www.pa.gov 
		  http://factfinder.census.gov 
		  http://www.50states.com
		  “Гролиер” талабалар энциклопедияси, 13-том
		  “Американа” энциклопедияси, 21-том

Томошабинлар ҳозирги кунда Филадельфия шаҳрининг “Мустақиллик” 
миллий тарих боғидаги  янги “Озодлик” қўнғироғи марказида  жойлаш-
ган “Озодлик” қўнғироғи атрофида юрибди. (© AP Images)

Қисқа маълумотлар
Қисқартмаси: PA

Пойтахти: Ҳаррисберг

Губернатори: Том Корбетт

Штат бўлган санаси: 1787 йил 12 декабрь (2-штат) 

Аҳолиси: 12,604,767; 6-ўринда

Майдони: 119,291 км2, 33-ўринда

Штат номининг келиб чиқиши: “Пенн” унинг 
асосчиси Уильям Пенн шарафига қўйилган, “сильвания” 
− “ўрмон” дегани

Йирик шаҳарлари: Филадельфия, Аллентаун, Эри, 
Юқори Дарби шаҳри, Рединг, Скрэнтон, Бетлеҳем, 
Қуйи Мерион шаҳри, Ланкастер

Иқтисодиёти: Қишлоқ хўжалиги: сут маҳсулотлари, 
паррандачилик, қорамолчилик,  уруғчилик, замбуруғлар, 
чўчқачилик, пичан тайёрлаш. Саноати: озиқ-овқат 
маҳсулотлари ишлаб чиқариш, кимё маҳсулотлари, 
асбобсозлик, электр жиҳозлари, сайёҳлик

U.S. Map, courtesy of U.S. Census Bureau.

Доктор Мишель Лейтон билан Роджер Диллон декабрь 
ойида Ўзбекистон бўйлаб сафар қилганида таассурот-
ларга бой бўлган лаҳзаларни тавсифлаш учун бошқа 
сўзлар қатори “awe-inspiring” - “қаттиқ ҳаяжон” сўзини 
ҳам ишлатди. Эр-хотин Қирғизистондаги Фулбрайт да-
стури бўйича ишидан Тошкент, Самарқанд ва Хивани 
зиёрат қилиш, йўл-йўлакай талабалар ва мутахассис-
лар билан атроф муҳит муҳофазаси  ва иқтисодий ма-
салаларни муҳокама қилиш учун бир ҳафталик танаф-
фус олди.  

Ҳуқуқшунос ва профессор, доктор Лейтон ҳамда 
иқтисодий тараққиёт бўйича мутахассис, Калифор-
ния штати сенатининг сиёсий масалалар бўйича 
собиқ маслаҳатчиси жаноб Диллон меҳмон сифатида 
Ўзбекистонда қандай кутиб олингани  хусусида гапи-
риб берди. “Айниқса, Самарқанд ва Урганчдаги илиқ 
муносабатлар оддий илтифотдан жуда юқори бўлди”, 
деди улар ташрифи ва тақдимотлари қандай хурсанд-
чилик билан кутиб олинганини таъкидлар экан. 

Сан-Франциско университетидаги Ҳуқуқшунослик 
мактабининг инсон ҳуқуқлари  дастурлари дирек-
тори доктор Лейтон Бишкек шаҳридаги Қирғиз 
ҳуқуқшунослик академиясида Фулбрайт дастури му-
тахассиси сифатида жиноят ишларини судда кўриб 
чиқиш, миграция ва  солиштирма ҳукм чиқариш маса-
лаларидан сабоқ беради. М.Лейтон Бишкек шаҳридаги 
ишига қўшимча равишда иқлим ўзгариши ва миграция 
масалалари бўйича музокаралар олиб борди, Тошкент, 
Самарқанд ва Урганч шаҳарларида талабалар билан 
фикр алмашди.

Доктор Лейтон талабалар билан мулоқот қилар экан, 
иқлим билан миграция ўртасидаги муҳим боғлиқлик 
борлигига  эътибор қаратмоқчи эканини билдириб, та-
лабаларга улар илгари ўқиб-ўрганмаган тушунчаларни 
ўргатмоқчи эканини айтди. Урганч Давлат универси-
тети талабалари “жуда қизиқувчан бўлганини кўриб, 
улар атроф муҳит билан глобал иқтисодиёт ўртасидаги 
боғлиқлик ҳақида шу пайтгача ҳам мулоҳаза юритиб 
келганини билиб олиш мумкин эди”, деди у. 

Р.Деллон ҳам Давлат ва жамият қурилиши академия-
сидаги “Иқтисодий тараққиёт стратегиялари” деб 
номланган лекциясидан сўнг мутахассис тингловчи-
ларнинг қизиқувчанлиги ва шижоатига дуч келди. 
АҚШнинг иқтисодий тажрибалари таҳлил қилиб бе-
рилгач, ривожланаётган иқтисодиётда соғлом қишлоқ 
хўжалик сектори, инвестиция ва инфратузилмани ри-
вожлантириш хусусида сўз юритилди, шундан сўнг 
тингловчилар АҚШ ва Ўзбекистоннинг ривожланишга 
бўлган қараши, Р.Диллоннинг Ўзбекистон салоҳиятини 
қандай баҳолашига оид кўплаб саволлар берди. 

“Мен уларга, энг яхши имкониятларингиздан бири ҳали 
унча ривожланмаган туризм саноатидир, деб айтдим”, 
деди у. Р.Диллон тарихга қизиқадиган киши сифатида 
Буюк Ипак йўлининг машҳур шахслари номлари, ўзи 

эшитган, аммо келиб кўришга имкони бўлмаган узоқ 
ва эртаксимон жойларини эсга олди. “Мен Дамашқ, 
Уммон, Қоҳира, Хитой, Индонезия, Европа, Марка-
зий Америка ва бошқа жойлардаги тарихий обидалар-
ни зиёрат қилганман, лекин Гўри Мир (Самарқандда) 
мақбарасининг ичи мени лол қолдирди”, деди у. Лейтон 
ҳам, Диллон ҳам, Ўзбекистон бундай зиёратгоҳлари 
билан туризми саноатини гуллаб-яшнатиши мумкин, 
деган фикрда. 

Хива шаҳри иккала меҳмонни ҳам мафтун этди, улар 
ушбу “гўзал, ғайриоддий ва тарихий қадамжо”нинг 
ноёб муҳитидан олам-олам завқ олди. Эр-хотин Хо-
размда фақатгина меъморчилигу тарихдан таассурот 
олгани йўқ. Уларнинг Урганч университетидан, у ерда-
ги ресурслардан талабаларнинг фойдаланиш имкония-
ти мавжудлиги, магистратура талабаларининг табиий  
ресурслар ва қишлоқ хўжалиги ривожланишидан таъ-
лим олишига оид – М.Лейтон буни илғор тажриба деб 
атади  –  таассуроти ҳам яхши бўлди. У, шунингдек, 
университетнинг минтақадаги табиий ресурслардан 
барқарор фойдаланиш йўлида ЗЕФ (Бонн универси-
тетининг Амалий тадқиқотлар маркази) ва ЮНЕСКО 
билан ҳамкорлик қилаётганидан ҳам таъсирланди. 

Эр-хотин декабрь ойида Ўзбекистонга сафари вақтида 
Тошкент шаҳридаги Жаҳон иқтисодиёти ва диплома-
тияси университети, Самарқанд Давлат университе-
ти ва Урганч Давлат университети талабалари билан 
суҳбатлашиш, шунингдек, атроф муҳит муҳофазаси 
масалаларини ёритувчи маҳаллий журналистлар би-
лан иқлим ўзгариши ва иқлим сабаб бўлган миграция 
масалаларига оид ғарбча қарашларни муҳокама қилиш 
имконига эга бўлди. 

Улар АҚШ элчихонасининг Инглиз тили мунозара клу-
би аъзолари билан атроф муҳит муҳофазаси масалала-
рини муҳокама қилди ва у ерда мавжуд ғайрат-шижоат 
ва қизиқиш юқорилигидан ҳайратга тушишди. Тадбир 
бир соатга мўлжалланган эди, лекин экспертлар тала-
балар билан икки соатдан кўпроқ мулоқот қилди ва бо-
лаларнинг улар билан мулоқотни яна давом эттириш 
истаги борлигини айтишди. 

Доктор Лейтон келгусида ўзи билан жаноб Диллон 
яна бу ерга қайтиб келмоқчи эканини, мезбонлари 
уларни кутиб олишдан хурсанд бўлажагини  айтди. 
У Ўзбекистондаги мутахассислар ва талабалар билан 
атроф-муҳит муҳофазаси ва ҳуқуқ сингари бир қанча  
масалалар юзасидан ҳамқорлик қилиш ва мулоқотни 
давом эттириш имконияти туғилганидан жуда хур-
санд. 

“Албатта, биз ўзимиз истаган ишларнинг ҳаммасини 
амалга ошира олмадик”, деди доктор Лейтон ва “мен 
ҳам, жаноб Диллон ҳам ушбу сафарни амалга ошириш-
да ёрдам бергани учун АҚШ элчихонасидан миннат-
дормиз ва хурсандмиз”, дея қўшимча қилди.

Олимлар ўзбек талабалари ва мутахассислари билан билимлари-
ни баҳам кўрди

Фольклор қўшиқлари ижрочиси Қурсия Эсонова ҳамкасб 
санъаткорлар йиғинида қўшиқ куйлаб доира чалганида 
унинг оҳангларига табассуму оҳ-воҳлар жўр бўлди. Мира-
зиз Аъзам, Баҳром Рўзимуҳаммад, Мурод Човуш, Маҳмуд 
Йўлдош ва Ўктамой сингари шоирлар шеърларидан ўқиб 
берди, айни пайтда ёзувчи Саломат Вафо ва рассом Гул-
нора Раҳмон каби зиёлилар ўз фикр-мулоҳазаларини баён 
қилди. “Интеллектуал қувват ақл бовар қилмас даражада 
эди”, деди Анна Олдфилд тадбир ҳақида 4 январь куни. 
Аслида улар Нью-Йорк шаҳридаги Ҳамилтон коллежи-
нинг Солиштирма адабиёт фани профессори  ва айни 
пайтда Қозоғистоннинг Алмати шаҳридаги Халқаро му-
носабатлар ва жаҳон тиллари университетида Фулбрайт 
стипендиати сифатида сабоқ бераётган доктор А.Олдфилд 
билан учрашишга тўпланган эди. У Марказий Осиё фоль-
клори кони бўлган Ўзбекистонга келиш ва билимини 
баҳам кўриш ҳамда ўзбек адабиёти ва мусиқасига янгича 
қарашлар билан танишганидан завқ олди. 

А.Олдфилд Тошкентга келганидан сўнг маҳаллий санъат-
корлар билан мулоқот қилиш ва Қўшма Штатлар билан 
Ўзбекистон ўртасида адабий кўприк ўрнатиш хусусида 
суҳбатлашиш мақсадида илк учрашувини  Бадиий ижод 
ва таржима клубида ўтказди. “Умуман олганда, АҚШда 
одамлар Ўзбекистон, унинг адабиёти ва маданияти, уни 
яратаётган халқи ҳақида ҳеч нарса билмайди”, деди 
А.Олдфилд. Айни пайтда ўзбеклар замонавий Америка 
адабиёти йирик вакилларининг кўпчилик   асарларини 
она тилида ўқий олмайди. Албатта, Мелвилл билан Пони 
ҳам ўқиш муҳим, лекин Америка адабиётини яхши ту-
шуниш учун бир-икки классик билан чекланиб қолиш 
ярамайди. Халқларимиз яхшироқ тушуниши учун, дея 
қўшимча қилди у,  бир-биримизнинг адабиётимизни тар-
жима орқали тарқатишимиз керак. “Таржима орқали, – 
дея фикр билдирди доктор Олдфилд ажойиб рус талаф-
фузида, –   бир-биримизни яхшироқ тушунамиз ва билиб 
оламиз”.

Доктор Олдфилд Висконсин – Мэдисон университети 
аспирантурасида ўқиб юрган кезлари Марказий Осиё 
фольклори ва мусиқасига қизиқиб қолган эди. Ўша вақтда 
у Озарбайжон пойтахти Боку шаҳрида Фулбрайт аспиран-
ти сифатида ўқиган  ва “Озарбайжоннинг XVIII асрдан 

то шу кунгача бўлган мусиқа чалиб қўшиқ ижро этув-
чи шоиралари» деб номланган диссертация ёзди. Унинг 
Марказий Осиёнинг ҳикоячилик анъаналарини яхшироқ 
тушуниш истаги туркий халқлар оғзаки ҳикоячилигига 
бағишланган тадқиқоти натижасида пайдо бўлди. Бу 
ҳақда у 2004 йили, яъни Фулбрайт тадқиқоти олиб борган 
кезлар “жуда теран ва бой, худди ёзма адабиёт каби мурак-
каб ва мафтункор” деб ёзган эди. 

Доктор Олдфилд туркий халқлар оғзаки ҳикоячилиги 
ҳақидаги ўз мақтовини такрорлар экан, ўзбек достонла-
ридан завқланаман, “роман жанрининг барча мураккабли-
кларини яхши ҳикоя қилинган достондан топиш мумкин, 
у ҳар бир аудитория билан мулоқот  тарзида ижро этила-
ди” ва уни ижро этаётган бахшининг овози  “ҳар сафар 
ўзгариб туради”, деб айтди. У, мен бир куни Ўзбекистонга 
қайтиб келаман, чунки “жонли ижро этаётган бахшининг 
овозини тинглаш – жону  дилим”, деди. У ушбу нияти-
ни январь ойидаги сафари чоғида амалга оширолмагани 
учун таниқли ўзбек профессори ва созандаси Ҳасан Ра-
жабий ва ўғли Азиз билан уларнинг музейида учрашди. 
Ҳ.Ражабий ўзбек мақомлари ва “Шашмақом” – дастлаб 
сарой мусиқасида фойдаланилган халқ анъанавий оҳанг 
ва ашулаларини илк марта тўплаб, қоғозга туширган буюк 
аллома Юнус Ражабийнинг ўғлидир.   

“Мен бир оиланинг Ўзбекистон мусиқасига қўшган 
ҳиссасидан ҳайратга тушдим, улар ўз иши ва музейни 

шунчалик яхши кўради, анъанага жуда содиқ экан”, деди 
А.Олдфилд Ражабий билан учрашувдан сўнг. Худди 1992 
йили АҚШга кўчиб кетган, “Шашмақом”ни америка-
ликлар ҳукмига ҳавола қилган  бухоролик яҳудий Илёс 
Маллаевга ўхшаб Ражабийлар оиласи анъанавий мусиқа 
ва шеъриятнинг тил ва маданий тўсиқлардан ошиб ўта 
оладиган кучини тан олади ва шу кучни бошқалар билан 
баҳам кўриш йўлида меҳнат қиляпти. Доктор Олдфилд эл-
чихонада, Самарқанд Давлат университетида ва Тошкент 
шаҳридаги Жаҳон тиллари университетида кўплаб талаба-
лар билан суҳбатлашиш ҳамда анъанавий ўзбек мусиқаси 

Адабиёт профессори ва Фулбрайт стипендиати талабалар ва 
санъаткорлар билан мулоқот қилди

Доктор Анна Олдфилд шоир ва таржимон Миразиз Аъзамга инглиз ти-
лидаги шеърий тўпламни тақдим этяпти. (АҚШ элчихонаси сурати)

Доктор Олдфилд (марказда) Тошкент шаҳридаги Юнус Ражабий 
музейига қўйилган экспонатга Ҳасан Ражабий бераётган тавсифни 
тингламоқда. (АҚШ элчихонаси сурати)

Давоми 14-бетда

АҚШнинг Наркотикларга қарши кураш бошқармаси ва  
Давлат департаментининг Халқаро наркотикларга қарши 
кураш ва ҳуқуқни муҳофаза қилиш масалалари бўйича 
бюроси Ўзбекистон Ички ишлар вазирлигининг  Кримина-
листика марказига лаборатория жиҳозларини  бепул туҳфа 
этди. Ушбу жиҳозлар Криминалистика марказига вазир-
ликнинг наркотиклар билан боғлиқ гувоҳликларини таҳлил 
қилиш ва қайта ишлаш имконини беради. 

Наркотикларга қарши кураш бошқармаси атташеси Кри-
стофер Мелинк жиҳозни Криминалистика марказига топ-
ширар экан, ушбу туҳфа наркотиклар таҳлилига масъул 
бўлган суд-экспертиза лабораториялари ўртасида давом 
этаётган ҳамкорликнинг бир бўлаги эканини айтди. У 
ушбу туҳфа Ўзбекистоннинг ҳуқуқни муҳофаза қилиш 
соҳаси мутахассисларининг кўплаб мамлакатлар хавф-
сизлигига муаммо туғдираётган  жиноятчиларнинг ҳибсга 
олиниши, судланиши ва жазога тортилишини муқаррар 
қилиб қўядиган кучли ва тўлиқ тергов ишлари олиб бо-
ришига ёрдам беришига умид билдирди. Наркотикларга 
қарши кураш бошқармасининг Ўзбекистонда давом эта-
ётган ва келгуси лойиҳалари, трансмиллий хавфсизликка 
таҳдидларни қарши курашиш кенг миқёсли ва умумий 
ёндашувни тақозо этади, деган ишончга асосланади. “Биз 
турли ташаббуслар ёрдамида минтақавий хавфсизлик ва 

барқарорликка  таҳдид солаётган наркотиклар савдоси ва 
трансмиллий жиноятчиликка қарши курашда ҳамкорлик 
қиламиз”, деди жаноб Мелинк. АҚШ элчихонаси суд-
экспертиза лабораториясини туҳфа этди, ўзбек олимлари 
учун ҳам Ўзбекистон, ҳам Қўшма Штатларда ташкил этил-
ган тренингга ҳомийлик қилди ҳамда Давлат департамен-
тининг Халқаро наркотикларга қарши кураш ва ҳуқуқни 
муҳофаза қилиш масалалари бўйича бюросининг давом 
этаётган суд-экспертиза лабораторияси фаолиятини яхши-
лаш лойиҳаси орқали ўзбек ва Америка суд экспертлари 
ўртасида алоқа ўрнатди. Криминалистика маркази Ички 
ишлар вазирлигининг  жиноят содир бўлган жойда тер-
гов олиб бориш бўйича асосий лабораториясидир.  Унинг  
баллистика, кимё, аудио-видео, бармоқ излари ва бошқа 
соҳаларда суд-экспертиза таҳлили ўтказиш бўйича имкони-
ятлари мавжуд. Криминалистика маркази раҳбари Геннадий 
Никишин Наркотикларга қарши кураш бошқармасининг 
Ўзбекистондаги бўлимига туҳфа учун миннатдорлик 
билдирди ва бу ёрдам  АҚШ Ўзбекистоннинг ҳуқуқни 
муҳофаза қилувчи идоралари билан ҳамкорлигининг да-
воми эканини айтди. Г.Никишиннинг фикрича, турли мам-
лакатларнинг полиция маҳкамалари ҳамкорлик йўли билан 
хавфсизликка таҳдид солаётган нарсаларга қарши кураши-
ши мумкин ва бу ҳол кучли, хавфсиз ва гуллаб-яшнаётган 
дунё пойдеворини мустаҳкамлайди.

Адабиёт профессори ва Фулбрайт стипендиати талабалар ва 
санъаткорлар билан мулоқот қилди

АҚШ ҳукумати Ўзбекистонга суд-экспертиза лабораторияси 
жиҳозларини туҳфа қилди

ижросини тинглаш имконига эга бўлди. “Мусиқий истеъ-
доддан ҳайратга тушдим, менга жуда кўп яхши саволлар 
берилди”, деди у университетлардаги учрашувлар ҳақида.

Гарчи у Тошкент ва Самарқанд шаҳарларидаги талаба-
лар ва санъаткорлар билан мулоқотдан баҳра олган – ва 
Самарқанд шаҳрини “ғаройиб” деб атаган – бўлса-да, 
Фулбрайт стипендиатининг интеллектуал ва маданий 
иштаҳаси қисқа сафар билан қонмади. У Қозоғистонда 
асосан адабиёт ва илмий мақолалар ёзишдан сабоқ беради 
ҳамда профессор ўқитувчилар билан бирга ўқитиш усул-
лари устида ишлайди, лекин ўзи олиб бораётган тадқиқот 
эпик жанрлар ижрочилари ва эпик жанрнинг роман томон 
тадрижини ўрганишга қаратилган. Марказий Осиё эпик 
жанрнинг марказидир, дея таъкидлади у ва ўша жанр-
ни кўпроқ ўрганиш учун яна бу ерга келмоқчи, таржима 
лойиҳаларига қўшилмоқчи, анъанавий мусиқа ҳақида   
кўпроқ эшитмоқчи ҳамда Хива, Бухоро (“Шашмақом” 
анъаналари маркази), Бойсун ва Самсарқанд мусиқа фе-
стивали ҳамда ҳақиқий ўзбек Наврўзини томоша қилиб, 
ҳайратланмоқчи эканини айтди. Доктор Олдфилд ушбу 
сафари амалга ошишида ёрдам берган барча кишиларга 
миннатдорлик билдирди. 

Унинг Ўзбекистон ҳақидаги илк таассуротлари: “Ҳамма 
ҳам таассуротим зўр, деб айтиши мумкин, лекин буни  

ҳақ гап бўлгани учун айтяпман, бу ернинг халқи жуда 
ажойиб экан. Улар маданияти ва санъатини ҳаддан зиёд 
яхши кўради ва улар билан ҳақли равишда фахрланади”.  
А.Олдфилднинг ўғли берган баҳо эса сал башқачароқ 
бўлди. “Тошкент жуда зўр экан”, деди у ва китоб ўқишини 
давом  эттирди. Доктор Анна Олдфилд, шунингдек, “Мар-
казий Осиё мусиқаси”  деб аталган ушбу минтақа санъ-
аткорларининг анъанавий мусиқа асбоблари жўрлигидаги 
ижросидан иборат  10 томлик альбомнинг бар қанчасини 
тайёрлашда “Смитсон урф-одатлари” билан ҳамкорлик 
қилди. “Смитсон урф-одатлари” Смитсон институтининг 
фойда олмай ишлайдиган аудиоёзувлар ёрлиғидир.

Боши 13-бетда

Доктор Олдфилд АҚШ элчихонасида талабалар билан Америка адабиё-
тини муҳокама қиляпти. (АҚШ элчихонаси сурати)

“Америкада бунақасини кўрмаганмиз”. АҚШнинг Тошкент 
шаҳридаги элчихонасида Америка университетлари талаба-
лар гуруҳининг янги орттирган ўзбек дўстлари билан учра-
шуви  давомида ана шу сўзлар бот-бот такрорланиб турди. 
Орегон штатининг Линфилд коллежидан келган ўн нафар 
талаба ва икки нафар профессор элчихонада бўлиб ўтган 
иккита учрашув чоғида Ўзбекистон ҳақидаги қарашларини  
бойитиш имконига эга бўлди. Дастлаб талабалар элчихона-
нинг сиёсий ва иқтисодий бўлими раҳбари Николас Берли-
нернинг қисқача лекциясини тинглади, кейин эса у билан 
узоқ ва фойдали савол-жавоблар бўлди. Сўнгра улар АҚШ 
алмашув дастурининг ўрта ёки олий таълим босқичида иш-
тирок этган ўн нафарга яқин ўзбек талабаси билан икки со-
атларча учрашув ўтказди. 

Жаноб Берлинернинг минтақа ҳақида ахборот берувчи ки-
риш нутқидан сўнг талабалар унга АҚШнинг Марказий 
Осиёдаги сиёсатидан тортиб, дипломатнинг ҳаётига оид 
кўпдан-кўп саволлар берди. Уларнинг ўқитувчилари доктор 
Дон Новакки ва доктор Скотт Смит талабалар Ўзбекистонда 
кўпроқ таълим тажрибасига эга бўлиши учун учрашув таш-
кил қилди. “Талабалар ушбу мамлакатга саёҳати вақтида 
Латвия ва Россиядагидан фарқли ўлароқ, кўпроқ сайёҳларга 
ўхшар эди, элчихона уларга ушбу имкониятни яратиб бер-
ганидан бағоят хурсанд бўлдик”, деди доктор Новакки. 
Гуруҳ Ўзбекистонга келишидан олдин Рига ва Москва 
шаҳарларида бир ҳафтадан бўлиб  Совет Иттифоқи тарқаб 
кетгандан сўнг иккала мамлакатда рўй берган сиёсий ва 
иқтисодий ўзгаришларни ўрганди.  Улар постсовет ҳудудида 
давлат барпо этилишини солиштириб кўриш учун таш-
кил этилган курсни ўташ учун парламент аъзолари  билан 
учрашди ва ҳукумат биноларини бориб кўрди. Совет импе-
рияси парокандаликка юз тутгандан сўнг уч мамлакат мада-
ниятлар, аҳолиси ва давлатлар борасида бир-биридан фарқ 
қилувчи уч хил қарашга эга экани маълум бўлди. Албатта, 
Ўзбекистон курснинг охирги куни Тошкентга қайтиб келиш-
дан аввал Бухоро, Самарқанд ва Шаҳрисабз шаҳарларини 
зиёрат қилиш имконига эга бўлган талабаларда бутунлай 
бошқача таассурот қолдирди. Ушбу сафар тадбирлари та-
лабаларга жаноб Берлинер билан мулоқот қилиш  ва ўзбек 
талабалари билан суҳбатлашишдан олдин мамлакатни ўз 
кўзи билан кўриш имконини берди. Саёҳат ўзаро мулоқотни 
бойитгани шубҳасиз. 

Ўзбек талабалари улардан Ўзбекистон ҳақидаги таассу-
ротларини сўраганда, ҳаммаси бир оғиздан тарихий экс-
понатлар ва меъморчилик обидаларини мақтаб гапирди. 
“Шаҳрисабздаги дарвоза мутлақо ўзига хос экан”,  деди док-
тор Смит Амир Темурнинг ўзи туғилган шаҳарда қурдирган 
саройни зиёрат қилгани ҳақида гапирар экан. Бир талаба 
ўша сарой дарвозасидан шаҳарни томоша қилиш чоғида 
“қойил” деган сўзни бот-бот такрорлади. “Бутун бошли са-
рой мана шунга ўхшаш бўлганини тасаввур қилишнинг ўзи 
ҳайратланарлидир”, деди у. Амир Темурнинг “Оқсаройи” 
1380 йили қурила бошлаган, гарчи айни пайтда 65 метрлик 
даврвозанинг қолдиқлари сақланиб қолган бўлса-да, улар зи-
ёратчиларда катта таассурот қолдиради. Дарвоза пештоқига 
“Агар қудратимизга шубҳа қилсангиз, биз қурган иморат-
ларга боқинг”, деган огоҳлантириш сўзлари ёзиб қўйилган. 

Қўшма Штатларнинг  барча тарафидан Линфилд коллежига 
келиб ўқиётган талабалар ўзбек маданияти ва тарихининг 
барча жиҳатларига зўр қизиқиш билдирди ва Ўзбекистонга 
келганидан қаттиқ ҳаяжонланди. Вашингтондан келиб  
Линфилдда таълим олаётган бир талаба АҚШ аҳолиси 
“истон”лар ҳақида бир оз салбий фикрда эканини, аммо ўзи 
бу ерга келганидан хурсандлигини айтди. “Илгари харитада 
ноаниқ бир ҳудуд бўлган бу жойдан яхши таассуротлар олиб 
кетяпман”, деди ўша талаба қиз. 

Сиёсатшунослик ва Тарих факультетларида дарс берадиган 
профессорлар Новакки ва Смит собиқ Совет Иттифоқига 
кўп марта сафар қилган бўлса-да, Ўзбекистоннинг бу 
қадар мафтункорлигини билмаган экан. “Биз ҳеч қачон 
Ўзбекистонга келмаганмиз, – деди улар, нега курс марш-
рутига Ўзбекистонни ҳам киритдингиз, деган саволга жа-
воб берар экан. – Бу ерга келишни жуда  ҳам истаган эдик”.  
Ўзбекистон Болтиқбўйи давлати Латвия ҳамда  бесўнақай 
ва қурама Россия Федерациясидан бутунлай бошқача мам-
лакат сифатида курсга  ажойиб якун бўлди. Минтақада ноёб 
бўлган тарихий ёдгорликларни бориб кўрган ва маданият 
билан танишган талабаларнинг Ўзбекистондан кетгиси кел-
май қолди. Улар Москвада бир оз тургандан сўнг бу ерга ке-

либ,  Ўзбекистоннинг тўртала шаҳри одамларидан ҳам жуда 
хурсанд бўлди. “Одамлар жуда хушмуомала, очиқкўнгил 
ва ёрдамини аямайдиган экан”, деди бир талаба. Улар кўп 
марта одамларнинг уйларида таом еди ва йўл давомида 
маҳаллий аҳоли билан кўп марта қизиқ суҳбатлар қурди. 
Саёҳати ниҳоясида улар ўзбек талабалари билан маданий 
тафовутлару таълимдан тортиб, сиёсат, спорт, об-ҳаво ва 
мусиқа – ҳамма-ҳамма нарса ҳақида батафсил суҳбатлашди. 
Гуруҳ аъзолари Ўзбекистонга сафар қилиш ўзларига берил-
ган ноёб имконият  эканини айтиб, ундан фойдаланганидан 
мамнунлигини билдирди. “Мен бу ерда вақтимни жуда яхши 
ўтказдим, – деди Линфилд коллежи талабаларидан бири уч 
ҳафталик саёҳатига якун ясар экан. – Қаттиқ ҳаяжон билан 
қайтиб келдим”. Линфилд коллежи  Ғарбий Орегондаги гу-
манитар фанлар ўқитиладиган тўрт йиллик институт бўлиб, 
ўқитиш ва фан дастурларидаги устунлиги  ҳамда халқаро 
масалаларга алоҳида эътибор қаратиши билан машҳурдир. 
Талабалар чет элларда ўтказиладиган тадқиқотларда доимий 
тарзда иштирок этиб келади, бунга январда ўтказиладиган 
саёҳат ва  курс материали билан жойнинг ўзида танишишни 
ичига олувчи бир ойлик ўқув дастури ҳам киради.

Америкалик талабалар Ўзбекистонни кашф қилмоқда

Ўзбекистонлик ва Орегон штатидаги Линфилд коллежи талабалари 
гуруҳ бўлиб суратга тушиш учун йиғилиб турибди, гуруҳнинг икки че-
тидан профессорлар Смит (чапда) ва Новакки (ўнгда) жой олган. (АҚШ 
элчихонаси сурати)

Мария Пак билан Баҳодир Қўзиев октябрь ойида тўрт 
кун бошқа Фулбрайт талабалари билан бирга  Давлат 
департаментининг Таълим ва маданият масалалари бю-
роси (ТММБ) мезбонлик қилган илк “Глобал озиқ-овқат 
хавфсизлиги семинари”да иштирок этди. ТММБ Фул-
брайт дастурининг таркибий қисми бўлган семинар Не-
браска штатининг Линколн шаҳрида бўлиб ўтди, унда 46 
та ривожланаётган мамлакатдан келган 75 нафар талаба 
барқарор глобал озиқ-овқат хавфсизлиги тизими муам-
моларини ўрганиш учун йиғилган эди. 

Семинарда иштирок этаётган талабаларнинг ранг-
баранглиги ва улар келган жуғрофий маконларнинг 
турли-туманлиги М.Пак билан Б.Қўзиевнинг тасаввур-
ларини бойитди. “Мен семинарда дунёнинг Жанубий 
Америка ва Шимолий Африкадаги баъзи ривожланаёт-
ган мамлакатлар тажрибасини ўрганишни кўнглимга ту-
гиб қўйдим, – деди Б.Қўзиев.  – У касбим билан боғлиқ 
тармоқни кенгайтиришимга... ва ҳар хил мамлакатлардан 
келган турли касб эгалари билан мулоқот қилишимга ёр-
дам берди”. 

Шунинг учун ҳам Фулбрайт талабалари учун Халқаро 
таълим институти (ХТИ) ўтказган семинарлар туркуми 
шунга мос равишда “Бойитувчи семинарлар туркуми” 
деб аталади. Линколн шаҳридаги Небраска университети 
семинарни ташкил этиш ва ўтказиш учун ТММБ ва ХТИ 
билан қалин ҳамкорлик қилди, унда Давлат департамен-
ти вакиллари, шунингдек, қишлоқ хўжалик ва экология, 
биология ва  биотиббиёт, иқтисодиёт, муҳандислик ва 
жамоат саломатлиги соҳалари талабалари иштирок этди.  

М.Пак билан Б.Қўзиев Қўшма Штатларга “Чет эллик 
талабалар” Фулбрайт дастури ёрдамида магистрлик да-
ражасини олиш учун келган илк ўзбекистонлик талаба-
лар гуруҳи аъзоларидир.  Ушбу дастур “Халқаро таълим 
алмашуви” Фулбрайт дастури таклиф этаётган ва дунё-
нинг барча мамлакатларидаги тадқиқотчилар, талабалар, 
ўқитувчилар ва мутахассисларга мўлжалланган  кўплаб 
имкониятлардан биридир. 1946 йили ташкил этилган 
Фулбрайт дастури  АҚШ ҳукуматининг илк таълим 

алмашуви дастуридир, уни ташкил қилишдан мақсад 
Қўшма Штатлар аҳолиси билан дунёнинг қолган мамла-
катлари аҳолиси ўртасида ўзаро тушунишни кучайтириш 
эди. Дунёнинг бошқа минтақаларида неча ўн йиллардан 
бери мавжуд бўлиб келган “Чет эллик талабалар” дасту-
ри Марказий Осиёда 2009 йили ишга тушди, у ҳар йили 
Марказий Осиёнинг ҳар бир мамлакатидан тўрт нафар 
талабани АҚШга ўқишга юборади.

Орегон штат университетида Сув хўжалиги ва менеж-
ментидан илмий даража олиш учун ўқиётган М.Пак Фул-
брайт дастурининг биринчи озиқ-овқат хавфсизлиги се-
минарида иштирок этганидан ўзида йўқ хурсанд бўлди. У  
ўзи олиб бораётган тадқиқотга тегишли семинар ёки кон-
ференцияда биринчи марта иштирок этаётгани йўқ, 2010 
йил баҳорида Бостон шаҳрида бўлиб ўтган “Лаборатори-
ядан бозорга” деб номланган семинарда, Орегон шаҳрида 
“Озиқ-овқат хавфсизлиги” семинаридан сўнг ўтказилган   
“Трансчегара дарёларидан оқилона фойдаланиш” мавзу-
сидаги симпозиумда  ҳам қатнашди. У, шунингдек, 2011 
йилнинг февраль ва апрель ойларида бўлиб ўтадиган 
“Дарёларни қайта  тиклашга бағишланадиган Шимоли-
ғарб симпозиуми” ва  Америка жуғрофлари уюшмаси 
конференциясига тадқиқоти тақдимотини ўтказиш учун 
таклифномалар олди. М.Пак Фулбрайт дастури семи-
нарларида қатнашиши фойдали бўлганини айтди. “Бу 
ўрганишнинг, амалий иш билан шуғулланадиган одамлар 
билан мулоқот қилишнинг энг яхши йўлидир ва ушбу 
лойиҳалар қандай амалга оширилаётганини ўз кўзим би-
лан кўришимга ёрдам беради”, деди у ва амалий семи-
нарларда “фанлараро муаммоларни ҳал этишда тажриба 
орттириш мумкин”, дея қўшиб қўйди. М.Пак ўша таж-
рибасини Орегон штат увниверситетидаги тадқиқотида 

қўллади, ўша ердаги сувдан фойдаланиш бўйича илмий 
иши унинг АҚШнинг Нью-Мексико штатидаги Мелиора-
ция бюроси билан ҳамкорлик қилишига йўл очди, келгу-
си йили эса фанлараро конференцияларда қатнашишига 
имкон беради.  

Миссури-Колумбия университетининг аспиранти 
Б.Қўзиев конференцияда қишлоқ хўжалиги етакчилик 

Чапдан еттинчи ва саккизинчи бўлиб турган Баҳодир Қўзиев билан 
Мария Пак (белгини ушлаб турибди) Фулбрайт жамғармаси дастури-
нинг бошқа талабалари билан бирга Бостон шаҳри чеккасидаги ферма 
билан танишмоқда. (Мария Пакнинг фототуҳфаси)

Ўзбекистонлик Фулбрайт талабалари  озиқ-овқат хавфсизлиги 
семинарида иштирок этди

Фулбрайт жамғармаси талабаси Мария Пак  олган маблағини Нью-
Мексико штати марказидаги Рио-Гранд қўриқхонасида тадқиқот ўтказиш 
учун сарфлади. (Мария Пакнинг фототуҳфаси)



қиладиган иқтисодий ўсиш ва 
камбағалларни керакли даража-
да озиқ-овқат билан таъминлаш 
йўналишида қилинаётган иш-
лар билан танишиш мақсадида 
қатнашди. Марказий Осиё мамла-
катларида ер ислоҳоти ва қишлоқ 
хўжалиги маҳсулдорлигини оши-
риш бўйича диссертация ёзаётган 
Б.Қўзиев баъзи компанияларнинг 
технологияларини ривожлан-
тириш  ва уларни ривожланаёт-
ган дунё мамлакатларида, жум-
ладан, Қозоғистонда ҳаётга 
муваффақиятли татбиқ этиш 
ишига жалб этилган эди. 

“Семинар [Ўзбекистонда] ке-
лажак бугунгидан яхшироқ  
бўлишига ишончимни  оширди, 
– деди Қўзиев. – Фермерлар янги 
технологияларни кашф қилиб 
ўтириши шарт эмас, улардан фой-
даланса бўлди”. Уларга “техноло-
гиялардан фойдаланишига” йўл 
бериш, чет эл инвестицияларини 
олишларига бўлган “чекловларни 
олиб ташлаш” керак. 

М.Пак билан Б.Қўзиев биринчи “Глобал озиқ-овқат хавф-
сизлиги” семинари вақтида барқарор, қишлоқ хўжалиги 
етакчилик қилувчи иқтисодий ўсишни таъминлаш 

мақсадида ишлаб чиқилган турли ташаббуслар билан та-
нишди. Улар экспертлар билан мулоқот қилди, корхона-
ларга борганида технологиялар намойиш этилганини ўз 
кўзи билан кўрди, маданий тадбирларда иштирок этди, 
озиқ-овқат хавфсизлиги муаммоси билан шуғулланган 
бир гуруҳда ишлади. М.Пак, жараён “жуда оғир кечди 
ва ҳафсала пир бўлган пайтлар ҳам бўлди”, аммо биз 
“умумий тил топиш ва лойиҳани муваффақиятли” ту-
гатишнинг уддасидан чиқдик, деди. У, ушбу интерфаол 
тажрибадан Нью-Мексикодаги магистрлик тадқиқотида 
фойдаланганини ва уни қўллаганини айтди. Фулбрайт 
дастурининг семинарлар туркуми қатнашчиларнинг би-
лими ва ҳаётини бойитадиган усуллардан биридир. Тала-
балар Қўшма Штатларда бўлган вақтида ҳам шахсий, ҳам 
билим жиҳатидан анча ўсади, қайтиб келгандан сўнг ўз 
мамлакати ривожига ижобий таъсир кўрсатади. 

Баҳодир Қўзиев Ўзбекистонга қайтиб келгач, қишлоқ 
хўжалигини ривожлантириш соҳасида ишлаш, қишлоқ 
хўжалик маҳсулдорлигини оширишда давлат ва хусу-
сий инвестициялар ролини тадқиқ қилишни режалашти-
ряпти. Мария Пак 2011 йилнинг июнь ойида Тошкентга 
қайтиб келиб, сув хўжалиги менежменти бўйича илмий 
ишини давом эттирмоқчи ва бунда Фулбрайт дастури 
ёрдамида АҚШда бўлган чоғида ўзи вужудга келтирган 
мутахассислар тармоғидан фойдаланмоқчи.

Фулбрайти дастури Ўзбекистонда турли имкониятлардан 
фойдаланишни таклиф этади, бунга “Чет эллик талаба” 
дастури,  Фан ва технология мукофоти, “Чет тилини 
ўқитиш ёрдамчиси” дастури ва “Мусофир тадқиқотчи” 
дастури киради. Дастурлар ва уларнинг талаблари ху-
сусида кўпроқ билиб олиш учун http://fulbright.state.gov 
вебсайтига киринг. 

Мария Пак ва Баҳодир Қўзиев Бостон Фан музейида. (Мария Пакнинг 
фототуҳфаси)

Небраска штатининг Линколн шаҳрида бўлиб ўтган Глобал озиқ-овқат хавфсизлиги бўйича семинар 
вақтида Фулбрайт жамғармаси дастурининг  тожикистонлик талабаси Қобилжон Шокиров Мария Пак 
ва Баҳодир Қўзиев билан бирга турибди. (Мария Пакнинг фототуҳфаси)

Америка йўлларидаги қатнов тез орада тозароқ бўлиши 
мумкин.

Президент Б.Обама 25 январь куни қилган “Мамлакатдаги 
аҳвол тўғрисида”ги маърузасида Қўшма Штатлар олдига  1 
миллионта электр автомобилига эга бўлган биринчи мамлакат 
бўлиш вазифасини қўйди. У илгари сурган бир қанча ташаб-
бусдан сўнг маъмурият Конгрессдан бундай кескин ўсишни 
қўллаб-қувватлаш учун 2010 йил бюджетига қўшимча пул 
ажратишни сўрайди. Ҳавони булғамайдиган уловлар феде-
рал ҳукуматнинг ис газлари чиқишини камайтириш ва янги 
иш жойларини ҳосил қиладиган “тоза” саноатни вужудга 
келтириш режаси бўлагидир. Баъзи экспертлар президент 
Обама маърузасида илгари сурган мақсадни амалга оши-
риш мумкинлигига шубҳа билан қарамоқда, чунки электр 
автомобиллар бозори ҳалиям бошланғич босқичда турибди. 
Индиана университети эълон қилган янги ҳисоботда айтили-
шича, автомобиль ишлаб чиқарувчиларнинг иш режаси 2015 
йилгача 1 миллион дона электр автомобили ишлаб чиқариш  
учун етарли бўлмайди, бунга асосий сабаб харид талабининг 
пастлигидир. 

PluginCars.com  вебсайти асосчиси ва муҳаррири Брэд Бер-
маннинг бу масалага қараши некбин, унинг фикрича, ом-
мавий ишлаб чиқарилиши мўлжалланган иккита электр 
автомобили: Chevy Volt and Nissan Leaf юксак баҳо олди. 
“Кўпчилик башоратларда сотув ҳажми ошиши...  бундай 
автомобиллар сотилиши дастлабки бир-икки йилда ўн мин-
глаб донадан 2013 йилга бориб юз минглаб донага кўпайиши 
айтилмоқда, − деди у. – Уларнинг аниқ сонини айтиш мушкул 
бўлган пайтда зикр этилган иккита моделнинг ўзи 1 милли-
он доналик мақсад сари элтадиган  йўлнинг ярмидан кўпини 
босиб ўтишга имкон беради”.  Кейинги икки йил мобайнида 
бозорда яна бошқа автомобиллар пайдо бўлади ва умумий 
миқдорни оширади, деди у. 

АЖРАТИЛАЖАК СУБСИДИЯЛАР НАРХНИ ПАСАЙТИ-
РАДИ

Чунки барча электрли ва электрга уланувчи дурагай улов-
лар бензин билан юрувчи шунга ўхшаш уловлардан анча 
қимматлигича қолмоқда, уларни сотиб олишга аксарият аме-
рикаликларнинг пули етмайди. Шунинг учун президентнинг 
бюджет бўйича таклифидаги ташаббуслардан бири нарх-

ни 7500 доллар чегириб ташлаш ёки  электр автомобиллар 
нархини зудлик билан камайтиришдир. Бугунги кунда ис-
теъмолчилар ойлар давомида йиғиш мумкин бўлмаган 7500 
долларлик солиқ чегирмасини талаб қилиши мумкин. Чегир-
ма режасига кўра, Chevy Volt автомобилининг 2011 йилги 
модели, тахминан, 32,800 доллар туради. 2011 йилги Nissan 
Leafнинг нархи эса эса 25 минг доллардан ошиқ бўлади. 
Бундан ташқари, президент бундай электр уловларга махсус 
йўлак,  махсус тўхташ жойлари қуриш, одамларни  илғор 
улов технологияси саноатида ишлаш мақсадида ўқитишга 
ўтишни рағбатлантирувчи жамоаларни мукофотлаш учун 10 
миллион доллар сўрамоқчи. 

ДИҚҚАТ МАРКАЗИДАГИ АККУМУЛЯТОРЛАР 

Электр автомобилларининг қиммат ва қисқа вақт ишлов-
чи аккумуляторлари оммавий бозорни ривожлантириш 
йўлидаги улкан муаммо бўлиб қолмоқда. Шунинг учун Оба-
ма маъмурияти Конгрессдан электр автомобили тадқиқоти ва 
ишланмалари учун маблағни 30 фоиз оширишни сўрамоқда.  
Янги “Энергия инновацияси маркази” аккумуляторлар 
ҳаётини узайтириш ва сиғимини оширишга асосий эътибор 
қаратади.  “Биз бир марта тўлдирилганда 50 доллар[лик бен-
зин] ўрнига 10 доллар[лик электр заряди] билан 300 миля 
[483 километр] йўл босишга етадиган  аккумуляторлар иш-
лаб чиқармоқчимиз”, деди вице-президент Жо Байден яқинда 
Индиана штатидаги бир аккумулятор ишлаб чиқарувчи ком-
панияга борганида. 

Ж.Байден бориб кўрган компания “Энер1 Инк.” бўлиб, 2009 
йили АҚШ Энергетика вазирлигидан ион-литийли аккумуля-
торлар  ишлаб чиқаришни кенгайтириш учун 188.5 миллон 
долларлик грант олган эди. Ушбу сармоя “Энер1”га ҳар йили 
электр автомобиллари аккумуляторлари ишлаб чиқаришни 
талабдан келиб чиққан ҳолда 60 минг дона кўпайтиришга, 
2013 йилга бориб, иш ўринлари сонини уч баробар ошириб, 
1400 тага етказишга имконини беради, деди компания матбу-
от котиби. 

АСОСИЙ МАСАЛА – ЁНИЛҒИ НАРХИ

Б.Берманнинг айтишича, бензин нархи ушбу янги машина-
ларнинг бозорини белгилаб беради. “Агар бензин қуйиш шо-
хобчаларидаги нарх 4 ёки 5 долларга чиқиб кетса,  истеъмол-
чилар электр автомобилларини кўплаб сотиб ола бошлайди, 
ўшанда бир марта заряд қилиш бир галлон бензин нархи 
1 доллар бўлган вақтдаги харажатга тенг бўлади”, деди у. 
Кўпчилик ушбу ноаниқликларга ҳам қарамай, кейинги йил-
ларда уловлар нархи пасайиши билан сотув ортади, деган 
фикрда. Атроф муҳитга зарар етказмайдиган технологиялар-
ни жорий қилувчи “Пайк Рисерч” консалтинг ва тадқиқот 
компаниясининг ҳисоб-китобига кўра, 2015 йилга бориб 
Америка йўлларида 835 мингта электр автомобили ёки ду-
рагай машиналар юрадиган бўлади. Шу тариқа уч-тўрт йил 
ичида улар сони сезиларли даражада ортади. Автомобилсоз-
лар тобора некбин бўлиб бораётган кўринади. “Женерал Мо-
торс” компанияси январь ойи охирида ўсиб бораётган истеъ-
мол талабига жавобан Chevy Volt электр автомобили ишлаб 
чиқаришни кўпайтиришини эълон қилди.

Миллионта электр автомобили йўлларимизга чиқадими?

Журналист Орегон штати Портланд  шаҳрида электр автомобиллари 
учун янги зарядлаш станциясининг очилиш маросимини ёритмоқда. (© 
AP Images)



Олмахон яна 25 нафар аёл билан қўшнисининг ҳовлисида 
бўлиб ўтган ЮСАИД ҳомийлигидаги ўқув машғулотларида 
илк марта иштирок этганида ҳаёти қанчалик ўзгариб кетиши 
мумкинлигини тасаввур ҳам қилмаган эди. Бутун мамлакат-
даги 300 дан ошиқ феремерлар оиласини қамраб олган ўқув 
машғулотлари тузлаш, қуритиш, шунингдек, компот ва мева 
қоқисини тайёрлаш сингари сақлаш усуллари бўйича тре-
нинг ўтказиш борасидаги саъй-ҳаракатларнинг  бир бўлаги 
эди. ЮСАИДнинг Қишлоқ хўжалиги соҳасидаги алоқалар 
(AgLinks) дастурида шартнома асосида иштирок этаётган 
озиқ-овқат бўйича маҳаллий технолог Олмахоннинг уйда 
ҳам, қуруқ меваларнинг чакана савдоси бўйича  дўконида 
ҳам уларни қайта ишлаш бўйича малака ошириш борасидаги 
тиришқоқлигидан таъсирланди ва унга ушбу мақсадда сте-
рилловчи таглик – идиш берди. 

Тренер 2010 йил ёзида  ЮСАИДнинг “Жамоа алоқалари” да-
стури доирасида Калифорния штатига уч ҳафта сафар қилиш 
имкониятига эга бўлди. У фермалар, қайта ишловчилар, ом-
борлар, чакана савдо дўконлари, меваларни қадоқловчи за-

водларни бориб кўрди. Кичик, бир оила тайёрлаган ва “Уйда 
тайёрланган” деган ёрлиқ ёпиштирилган маҳсулотлар йўлдан 
ўтиб кетаётган автомобиль ҳайдовчиларига сотилаётган 
дўкон Олмахоннинг хаёлини банд қилди. У ушбу ғояни ўзи 
билан Ўзбекистонга олиб келди. 

Ҳозирги кунда “Олмахон маҳсулоти” ёрлиғини кўплаб ком-
потлар, мурабболар ва тузланган сабзавотларда кўриш мум-
кин, у ишлаб чиқариши ва даромади ўсиб бораётганини 
ЮСАИД ўтказган  ўқув машғулоти шарофати деб билади. 
Стерилловчи идиш “маҳсулотни кўпайтириш ва гигиенани 
яхшилашда катта ёрдам берди”, деди у, “Жамоа алоқалари” 
дастури тренерининг ишнинг кўзини билиши “маҳсулотларни 
сотишда жуда асқатди”, дея қўшимча қилди. АҚШ ҳукумати 
Ўзбекистонда маблағ билан таъминлаётган AgLinks ва бошқа 
дастурлар дуч келаётган турли муаммоларга қарамасдан фер-
мерлардан дўкондорларгача бўлган маҳаллий тадбиркорларга 
сон-саноқсиз имкониятлар яратиб берди. AgLinks 2008 йили 
“Ривожланиш муқобиллари” корпорацияси (РМК) ёрдамида 
амалга оширилди, корпорация ушбу дастурни 2011 йилнинг 
июль ойига қадар юритади.

РМКнинг Ўзбекистондаги директори Чак Мэйнинг айтиши-
ча, иштирокчилар тез ўзлаштириладиган, ишлаб чиқариш 
ва ҳосилдорликни оширишда асқатадиган маълумот олишга 
жуда иштиёқманд. “Улар экспертлар нима қилиш кераклиги-
ни айтган, аммо нега бундай қилинаётгани хусусида лом-мим 
демаган [мустақилликдан аввалги] қаттиқ назорат қилинувчи 
тизим тарбия топган. Энди улар – тадбиркор” ва ЮСАИД 
уларга ўзлари яшаб турган жойда ва агрофирмалар ёки қишлоқ 
хўжалиги маҳсулотларининг аксарият қисмидаги нарх зан-
жирини  назорат қилувчи  ташкилотларда, сувдан фойдала-
нувчилар уюшмларидаги йиғинлар чоғида  учрашув ўтказиб, 
муҳим маълумотларни тарқатиш орқали муваффақиятга 
эришиш йўлларини ўргатмоқда. Тренерларнинг маслаҳатига 
амал қилаётган кишиларнинг иш маҳсулдорлиги ва дарома-
ди жадал ўсмоқда, Ч.Мэй уларнинг фойда олиш усулларидан 
қўшнилари ҳам улги олаётганини кўрди ва у бу “тарқалиш 
эффекти” сифатида машҳур эканини айтади. 

Тадбиркорларга ёрдам бераётган дастурлардан яна бири “Аме-
рика бизнес амалиёти махсус ўқуви” (SABIT) дастури бўлиб, 
1995 йили Ўзбекистонда иш бошлаган эди ва у собиқ Совет 
Иттифоқи мамлакатларига хизмат кўрсатади. Қароргоҳи Ва-
шингтон шаҳрида, Марказий Осиёдаги минтақавий идора-
си эса Олма-ота шаҳрида жойлашган SABIT Қўшма Штат-
ларда бозорни ўрганиш ва унга чиқиш, солиқ ва логистика 
сингари турли мавзуларда  ўнга яқин тўрт ҳафталик ўқув 
машғулотлари ўтказади. Дастур, шунингдек, Бухоро шаҳрида 
сайёҳлик бўйича жорий йилнинг февраль ва март ойларида 
ўтказилажак ўқув машғулоти сингари битирувчилар тадбир-
ларини ҳам ўтказади. SABIT дастури иш бошлагандан бери 
150 нафардан ошиқ ўзбекистонлик бизнес етакчиси унда иш-
тирок этди. 

АҚШ Давлат департаменти ўтган йили “Аёлларнинг 
муваффақиятини қўллаб-қувватлашга қаратилган кичик 
грант мусобақаси”ни бошлади, бунга бизнес ва бошқарувда 
фаолият юритаётган аёлларни ўқитиш лойиҳаларини қўллаб-
қувватлаш ҳам киради. Дастур 2009 йили Сурхондарё ва 
Хоразм вилоятларидаги тадбиркорликни ривожлантириш  
бўйича тренинг, бандлик хизмати марказлари сингари тур-
ли ташкилотлар, шунингдек, Қорақалпоғистондаги ногирон 
аёлларга касб ўргатиш лойиҳасига грантлар берди. Дастур, 
шунингдек, Фарғона вилоятида ёшларнинг бизнес ташаббус-
ларини рағбатлантирувчи гуруҳларга ва меҳнат мигрантлари 
учун ўқув марказига ёрдам берди. 

Худди AgLinks сингари АҚШ ҳукуматининг Ўзбекистонда 
кичик ва ўрта бизнесни қўллаб-қувватлашга қаратилган ва 
маҳаллий кишиларга мўлжалланган кўплаб дастурларини шу 
ерлик кишилар юритади, бундан кўзланган мақсад муайян ан-
дозаси яратилиб, бутун мамлакатга ёйилиши мумкин бўлган 
институционал  ва шахсий бизнес қобилиятини ривожланти-
ришдир.   Жаноб Мэйнинг қишлоқ хўжалиги ҳақида айтган 
гапи бизнесни ривожлантиришда ҳам қўл келиши муқаррар: 
у “вақт, сабр-тоқат ва сармоя талаб қилади”. Пировард нати-
жа шуки, “Олмахон маҳсулоти” сингари нарсалар учун жон 
куйдирсанг арзийди.

АҚШ ҳукумати Ўзбекистондаги кичик ва ўрта бизнесни қўллаб-
қувватламоқда

Олмахоннинг дўконидаги янги ёрлиқ ёпиштирилган маҳсулотлари. (Чак 
Мэйнинг фототуҳфаси) 

2011 йил 2 февраль куни АҚШ Давлат котибининг Оке-
анлар, халқаро атроф муҳит муҳофазаси ва илм-фан маса-
лалари бюроси бўйича ёрдамчисининг Тошкент шаҳрига 
уч кунлик ташрифи бошланди. Доктор Керри-Энн Жонс 
ҳукумат амалдорлари, олимлар, атроф муҳит муҳофазаси 
мутахассислари, талабалар, турли нодавлат нотижорат 
ташкилотлари вакиллари билан икки мамлакат ўртасида 
бир қанча соҳалардаги илмий ташаббуслар бўйича жо-
рий ва бўлғуси ҳамкорлик масалаларини муҳокама қилиш 
учун учрашди. 

Давлат котиби ёрдамчиси Жонснинг ушбу са-
фари Давлат котиби Ҳиллари Родҳэм Клинтон 
2010 йил декбарь ойида имзолаган “Илм-фан ва 
технология соҳасидаги битим”га асосланади. 
Ушбу битим АҚШ ва Ўзбекистоннинг ҳукумат 
ва ҳукуматга тегишли бўлмаган муассасала-
ри илм-фан, технология ва таълим масалала-
ри бўйича ҳамкорлик қилиши учун ҳуқуқий 
асос бўлиб хизмат қилади.  Доктор Жонс 
Ўзбекистонга ушбу битимнинг ратифика-
ция қилишини рағбатлантириш ва келгуси 
ҳамкорлик йўлларини топиш учун  келди. 

Унинг сафари Буш ва Обама маъмуриятлари 
“илм-фан дипломатияси” деб атаган нарсанинг, 
қолаверса, Давлат котибининг Илм-фан ва тех-
нология масалалари бўйича собиқ маслаҳатчиси 
Нина Федорофф “инсоният XXI асрда дуч ке-
лаётган умумий муаммоларни ҳал этиш ва кон-
структив ҳалқаро ҳамкорликни йўлга қўйиш 

учун миллатлар ўртасидаги илмий 
ҳамкорлик”дан фойдаланиш билан 
боғлиқ саъй-ҳаракатларнинг бир 
бўлагидир. Халқаро илмий ҳамкорлик 
учун ноёб ва муҳим аҳамиятга эга 
бўлган дипломат билан олим фао-
лиятининг ўзаро омихталиги зарур 
бўлади.  

Давлат котиби ёрдамчиси Жонс ушбу 
ялпи саъй-ҳаракатларнинг бир қисми 
сифатида 1985 йили “илм-фан ва 
сиёсатнинг умумий жиҳатларини бе-
восита ўрганиш йўли билан федерал 
сиёсат юргизиш жараёнида иштирок 
этиш ва унга ҳисса қўшиш учун” Аме-
риканинг илм-фанни ривожлантириш 
уюшмаси (АИРУ) стипендиясини ол-
ган эди. Ўша пайтда “маданиятлара-
ро мулоқот” билан жуда кам олимлар 
шуғулланар эди, деди доктор Жонс, 
лекин бугунги кунда ҳар йили 30 на-
фардан ошиқ олим ва муҳандис  ушбу 
дастурда иштирок этади ва сиёсат 
юргизиш тобора кўпроқ экспертиза 

ва тадқиқотни талаб қилаётгани сабабли унинг аҳамияти 
кундан-кунга ошиб бормоқда.

Доктор Жонс Ўзбекистонга Йейл университетининг Мо-
лекуляр биофизика ва биокимё факультетида докторлик 
илмий даражасини олган олим сифатида биология ва 
кимё соҳасида кенг миқёсли тажрибаларини, шунингдек, 
бутун фаолияти давомида Миллий илм-фан жамғармаси, 
Оқ уйнинг Илм-фан ва технология сиёсати бошқармаси, 
АҚШнинг Халқаро тараққиёт агентлиги, Соғлиқни сақлаш 

АҚШ Давлат котибининг Океанлар, халқаро атроф муҳит 
муҳофазаси ва илм-фан масалалари бюроси бўйича ёрдамчиси 
Ўзбекистонга сафар қилмоқда

Брюс Ҳадспет билан Аарон Алтон доктор Жонснинг Тошкент шаҳридаги Ўсимликлар генетикаси ва 
экспериментал биологияси иссиқхонасини айланиб юрганини кузатиб турибди. (АҚШ элчихонаси 
сурати)

Доктор Жонс Паркент шаҳридаги Улкан қуёш печи олдида  “Қуёш физикаси” ил-
мий уюшмасига қарашли лаборатория мудири, доктор Султон Сулайманов билан 
суҳбатлашяпти. (АҚШ элчихонаси сурати)

миллий инстутити ва бошқа агентликларда хизмат қилиш 
вақтида орттирган бошқарувга оид билимларини олиб кел-
ди. Давлат котиби ёрдамчиси ушбу соҳадаги олимлар ва 
мутахассислар билан мулоқот қилар экан, Сув масалала-
рини мувофиқлаштириш бўйича давлатлараро комиссия, 

Ядро физикаси институти, Ўсимликлар генетикаси ва экс-
периментал биология институти ҳамда Ташқи иқтисодий 
алоқалар, инвестиция ва савдо вазирлиги вакиллари би-
лан конструктив мулоқотга киришиб кетди.  Доктор Жонс, 
шунингдек, Орол денгизини қутқариш бўйича халқаро 
жамғарма ва  Ўзбекистон Экологик ҳаракатининг атроф 
муҳит ҳимоячилари ва иқлим ўзгариши бўйича ўзбек экс-
пертлари гуруҳи билан ҳам суҳбатлашди. Давлат котиби 
ёрдамчиси Жонс АҚШ элчихонасига йиғилган талабалар 
ва мутахассислар олдида сўзга чиқиб, ҳам дипломатия, 
ҳам ривожланиш масаласида “[Обама] маъмурияти илм-
фан билан технология ҳам мамлакатимиз, ҳам бутун дунё 
учун фундаментал аҳамиятга эга эканига ишонади”, дея 

таъкидлади. Давлат котиби ёрдамчиси илм-фан билан тех-
нологиянинг халқаро муносабатлар ва сиёсат юргизишга 
таъсир кўрсатадиган бир неча йўли борлиги, яъни глобал 
муаммолар билан бир қаторда инновация туфайли вужуд-
га келадиган иқтисодий ўсиш ҳам объектив маълумотлар-
га таянишини қайд этди.  У илмий ҳамкорлик ҳар қандай 
икки томонлама муносабатларни кучайтиришда муҳим 
аҳамиятга эга эканини таъкидлаб ўтди. Доктор Жонс 
ўзи билан учрашувга йиғилганларнинг бошқа саволла-
ри қаторида Орол денгизи, ядро энергетикаси, ген ин-
женерияси, гидроэнергетика, муқобил энергия ва иқлим 
ўзгаришигиа оид кўплаб саволларига жавоб қайтарди.  

Давлат котиби ёрдамчиси сафарига якун ясар экан, уни 
“ижобий ва самарали”, дея таърифлади ҳамда 2010 йили 
имзоланган битим ва икки томонлама мулоқот Қўшма 
Штатлар ва Ўзбекистон аҳолиси, лабораториялари ва биз-
нес доиралари ўртасидаги ҳамкорликни йўлга қўйишни 
давом эттиришига ишонч билдирди. “Биргаликда 
тадқиқот олиб бориш учун ҳамкорлик имкониятларимиз 
сероб, − деди доктор Жонс. – Мен сизлар билан ҳамкорлик 
қилишдан умидворман”.

Давлат котиби ёрдамчиси Жонс АҚШ элчихонасида талабалар ва му-
тахассислар билан бўлиб ўтган суҳбат чоғидаги саволга қулоқ тутяпти. 
(АҚШ элчихонаси сурати)

Доктор Жонс Ўзбекистон Экология ҳаракати раиси Борий Алихоновга китоб тақдим этяпти. (АҚШ элчихонаси сурати)

Ядро физикаси институти директори, доктор Умар Солиҳбоев доктор 
Жонсга экспонат ҳақида таржимон орқали сўзлаб беряпти. (АҚШ эл-
чихонаси сурати)



АҚШ ҳукуматининг айирбошлаш дастури иштирокчи – 
битирувчиларининг доимий тарзда улкан байрамлар ара-
фасида, хусусан, Янги йил байрами олдидан  меҳрибонлик 
уйларини зиёрат қилиши яхши анъанага айланиб қолди.  
Битирувчилар хайрия кампанияси уюштиришдан олдин 
2010 йилнинг 17 декабрь куни “Хоттабич” клубида учра-
шув зиёфати ўтказди.  

150 нафардан ошиқ битирувчи ва уларнинг дўстлари 
тадбирда иштирок этиш учун чипта сотиб олди, ундан 
йиғилган пул хайрия лойиҳаларига сарфланди. Тадбирни 
элчихонанинг Маданият ишлари бўйича маслаҳатчиси 
Кэрри Ли, битирувчиларнинг мувофиқлаштирувчиси 
Сардор Жўрабоев очиб, меҳмонларни қутлади ҳамда 
ўтаётган йилда  битирувчилар  амалга оширган кўплаб 
қизиқарли лойиҳалар хусусида сўзлаб берди. Уларнинг 
эътироф этишича, ўн нафар битирувчи (уларнинг бир не-
часи ушбу тадбирда иштирок этаётган эди) Ўзбекистон 
ва Қўшма Штатлар халқлари ўртасидаги ўзаро тушуниш-
ни кучайтириши ишига ҳисса қўшгани учун АҚШнинг 
Муваққат ишлар вакили Дуэйн Бутчер ва элчихонанинг 
Жамоатчилик билан алоқалар бўйича маслаҳатчиси 
Молли Стивенсон имзо чеккан мақтов ёрлиғига сазовор 
бўлди.  Қуйидаги битирувчилар ҳам учрашув чоғида 
ёрлиқ олди:

Ҳилола Сулайманова, 2002 йилги “Талабаларни глобал 
айирбошлаш” дастури (UGRAD) битирувчиси, битирув-
чилар учун бизнес бўйича тренинглар ўтказгани учун;

Санжарбек Ризоқулов, 2009 йилги “Ёшларни айирбош-
лаш имконияти” (YEO) дастури битирувчиси, Битирув-
чилар учун ҳар ойлик кино кечалари ва апрель ойида Ер 
кунини нишонлашга бағишланган Булоқ суви деган жой-
ни тозалаш лойиҳасини ташкил қилишда ёрдам бергани 
учун; 

Ўктам Аминов, 2008 йилги  “Талабаларни глобал айир-
бошлаш” дастури (UGRAD) битирувчиси, элчихонанинг 
Жамоатчилик билан алоқалар бўлимига Глобал UGRAD  

айирбошлаш дастурини бошқаришда АҚШга кетиш ол-
дидан йўл-йўриқ кўрсатиш ва бўлғуси номзодларга маъ-
лумотлар беришга оид учрашувларда иштирок этиш би-
лан  ёрдам кўрсатгани учун эътироф этилди. 

Учрашув кейинчалик тезда Янги йил базмига айланиб 
кетди, битирувчилар ярим кечагача ўйин-кулги қилишди. 
Бутун тадбир давомида клубга кирувчилар кириш эшиги  
олдига қўйилган хайрия қутисига пул ташлаб турди. Тад-
бирда жами 740 минг ўзбек сўми (тахминан, 450 доллар) 
йиғилди. 

2010 йил 27 декабри, ажойиб душанба тонгида АҚШ 
ҳукумати дастурлари битирувчилари  ва элчихонанинг 
Жамоатчилик билан алоқалар бўлими ходимларидан 
иборат кичик гуруҳ Тошкент шаҳридан  бир соатлик йўл 
узоқлигида жойлашган Бўка туманидаги меҳрибонлик уй-
ини зиёрат қилди. Ушбу сафардан мақсад кунни фойдали 
иш билан ўтказиш, 5 ёшдан 16 ёшгача бўлган, тахминан, 
100 нафар болага хурсандчилик улашиш, айни вақтда 
бешта йирик сумкага жойланган совға-салом, кийим-
кечак ва қоғоз-қаламни уларга ҳадя қилиш эди. “Ёшлар-
ни айирбошлаш имконияти” дастури битирувчиси Ана-
стасия Ни билан битирувчилар мувофиқлаштирувчиси 
ёрдамчиси Анора Каримова Бўка меҳрибонлик уйида-
ги болаларга берилиши керак бўлган яхши ўйинчоқ ва 
бошқа совғалар излашга анча вақт сарфлади.

Болалар ҳам, меҳрибонлик уйи ходимлари ҳам  
меҳмонларни, айниқса, Настя Нини қучоқ очиб кутиб 
олди, чунки бундан олдинги икки йилда ҳам  бу ерга ке-
либ кетгани учун одамлар уни таниб қолган эди. Янги 
йил учун безатилган катта синф хонасида бошланғич 
синф ёшидаги болалар меҳмонлардан совға-салом олиш-
га йиғилганда кўзлари катта-катта очилиб, юраклари 
тез-тез уриб кетди. Болаларнинг битирувчилар ўзларига 
берган совғалардан боши осмонга етди. Болаларнинг 
хурсандчилигини кўрган одамнинг кўнгли яйраб кета-
ди. Битирувчилар яна бир марта байрамни ўзлари зўр 
нишонлаши баробарида уни бошқалар учун ҳам ташкил 
қилиб бера олишини исботлади.

Битирувчилар учрашуви ва  хайрия кампанияси

Битирувчилар Ислом Ҳамроев билан Анастисия Ни “Барчангизга бахт-
ли янги йил тилаймиз”, деяпти. (АҚШ ҳукумати дастурлари битирувчи-
ларининг фототуҳфаси)

Етим болалар Янги йил совғаларини сабрсизлик билан кутиб турибди. 
(АҚШ элчихонаси сурати)



Калифорниялик икки нафар тадқиқотчининг айтишича,  
дунёда ушбу асрнинг ўрталарига бориб, бутунлай қайта 
тикланадиган энергия манбаларидан фойдаланишга ўтиш 
учун нау-ҳау ҳам, молиявий имконият ҳам мавжуд. 

Уларнинг тадқиқотидан маълум бўлишича, дунё энергия ти-
зимларининг кенг миқёсда шамол, қуёш, сув, геотермал ва 
бошқа қайта тикланадиган манбаларга ўтиши мавжуд оддий 

электр станцияларини иш-
латишдан кўп ҳам қиммат 
бўлмайди. Тадқиқотда дунё 
мамлакатлари раҳбарлари 
электрдан фойдаланиш 
имконияти чекланган 1.4 
миллиард кишини электр 
қуввати билан таъмин-
лаш баробарида иқлим 
ўзгаришининг олдини олиш 
йўлларини изламоқда.

Президент Б.Обама Кон-
грессда 2011 йили “Мамла-
катдаги аҳвол тўғрисида”ги 
маърузасида, мен Қўшма 
Штатлар 2035 йилга бориб 
80 фоиз электр қувватини 
тоза манбалардан олишини 
истайман, америкаликлар 
қайта тикланадиган ва қазиб 

олинмайдиган манбалардан тобора кўпроқ фойдалана бор-
сагина ушбу мақсадга эришиш мумкин, деб айтди. Атмосфе-
ра соҳасидаги фанлар бўйича олим ва Стэнфорд универси-
тетининг Фуқаролик ва атроф муҳит муҳандислиги бўйича 
профессори Марк Жэкобсон ва Калифорния-Дэвис универ-
ситетининг Транспорт тадқиқотлари институти тадқиқотчи 
олими Марк Делуччи “Energy Policy” журналининг яқин 
сонларидан бирида мақоласини эълон қилди. Мақола дунё 
қандай қилиб нефть ва кўмирдан воз кечиши мумкинлиги-
ни кўрсатиб берувчи ноёб йўл харитаси бўлгани учун ҳам 
савдо-сотиқ ва етакчи оммавий ахборот воситаларининг эъ-
тиборини қозонди.

“Дунёдаги барча энергия секторларининг шамол, сув ёки 
қуёш энергиясидан қувват олиб ишлаши учун ҳеч қандай 
техник ёки ҳатто иқтисодий тўсиқ йўқ эканини кўрсатиб 
бермоқчи бўлдик, чунки ушбу нуқтаи назарга жиддий эъ-
тибор берилмаяпти”, деди М.Делуччи America.gov вебсай-
тига. 

“Энг катта тўсиқ сиёсатдир”. 

Умумжаҳон ёввойи табиат жамғармаси (УЁТЖ) ҳамда Гол-
ландиянинг Экофис тадқиқот гуруҳи чоп этган яна бир янги 
тадқиқотда  ҳам қазиб олинувчи ёнилғидан фориғ бўлган 
дунёга эришиш мумкинлиги хулоса сифатида келтирилади. 
Гуруҳнинг 2011 йилги энергия тўғрисидаги ҳисоботида, 
2050 йилга бориб 95 фоиз қайта тикланадиган манбаларга 
ўтиш учун керак бўладиган харажатлар йилига 4.8 трилли-
он доллар ёки жаҳон ялпи ички маҳсулотининг, тахминан, 

2 фоизини ташкил этади. Лекин 2040 йилдан бошлаб дунё 
аҳли энергия харажатлари камайиши, фойдали иш коэффи-
циенти ошиши билан боғлиқ тежамкорлик орта бошлагани-
га шоҳид бўлади, дейилади УЁТЖ ва Экофис ҳисоботида. 

“Гарчи ётқизилган сармоялар узоқ вақт мобайнида самара 
бериб турса ҳам келгусида анча-мунча сармояни сафарбар 
қилишимизга тўғри келади”, деди УЁТЖ бош директори 
Жим Лип. “Бу осон иш бўлмаслиги турган гап. Биз  [2050 
йилга бориб] 2000 йилда сарфланган энергия миқдорида 
энергия сарфлашимиз учун  иқтисодиётга юксак самара-
дорлик бахш этишни рағбатлантиришимиз... энергия сар-
фини ярмига қисқартиришимиз керак бўлади”.

Икки тадқиқотга киритилган иқлим ўзгариши билан боғлиқ 
харажатлар сингари омиллар қайта тикланадиган энер-
гияга ўтилгач, анча-мунча қисқаради. Масалан, Қўшма 
Штатларда ҳавонинг кўмир билан ишловчи заводлар ва 
автомобиллардан ифлосланиши мамлакат миқёсидаги 
соғлиқни сақлаш соҳасида  120 миллиард долларлик 
қўшимча харажатларига сабаб бўлди, дейилади Миллий 
тадқиқот кенгаши маълумотларида, ушбу кенгаш АҚШ 
сиёсатчиларига илмий йўл-йўриқ бериб туради. “Режамиз 
ҳаво ифлосланиши ва ҳар йили 2.5 миллондан 3 миллион-
гача кишининг  бевақт ўлими, шунингдек, бундай ифлосла-
ниш учун жавобгар бўлган иншоотлар ва ишланган газлар 
чиқарадиган қувурларга барҳам беради”, деди Стэнфорд 
тадқиқотчиси М.Жэкобсон. Калифорниялик ва голландия-
лик тадқиқотчилар умумий энергия сарфининг анча-мунча 
камайиши ва қазиб олинадиган ёнилғиларга ажратиладиган 
субсидияларнинг бекор қилиниши сингари келгуси фойда-
ларни ҳам эсдан чиқармади. 

Халқаро энергия агентлигининг билдиришича, дунё 
ҳукуматларининг нефть, газ ва кўмир саноатига ажратаёт-
ган йиллик субсидиялари 500 миллиард доллардан ошади. 
Тадқиқотчиларнинг айтишича, ўтган йиллар мобайнида 
қайта тикланадиган энергия манбаларидан фойдаланиш 
истиқболи анча яхшиланди.“Технология такомиллашга-
ни сари харажатлар ка-
майиб бормоқда, − деди 
М.Делуччи. – Масалан, 
техник ва ва иқтисодий 
самара бериши кутилаёт-
ган бир қанча қизиқарли 
шамолдан электр қуввати 
олиш бўйича ишланма-
лар ва технологиялар 
мавжуд  [ва] ион-литийли 
аккумуляторлар бўйича 
яқинда пайдо бўлган 
ишланмаларни ҳисобга 
олсак, тежамкор аккуму-
ляторлардан куч олиб иш-
лайдиган электр уловлар 
кутганимиздлан ҳам тез 
пайдо бўлади, деган фик-
рдаман”. 

Жаҳон 2050 йилга бориб қазиб олинувчи ёнилғилардан фориғ бўлиши 
айтилмоқда

Президент Б.Обама Қўшма Штат-
лар 2035 йилга бориб 80 фоиз энер-
гияни тоза манбалардан олишини 
истайди, деди. (© AP Images)

Ҳавонинг ифлосланиши 2005 йил-
да Қўшма Штатларнинг соғлиқни 
сақлаш соҳасига 120 миллиард дол-
лар қўшимча харажат қилишига са-
баб бўлди. (© AP Images)

АҚШнинг Тошкентдаги элчихо-
наси “Фейсбук”да
АҚШ элчихонасининг “Фейсбук” машҳур ижтимоий тармоқ 
вебсайтида ўз саҳифаси бор. Айни пайтда саҳифанинг 2000 
аъзоси бор, уларнинг сони кундан-кунга ўсиб боряпти. 
Саҳифада элчихона, унинг Ўзбекистондаги дастурлари ва фа-
олияти, Ахборот-ресурс маркази (АРМ), унинг  хизматлари ва 
ресурслари ҳақида керакли маълумотлар бор. Унда, шунинг-
дек, элчихонадаги воқеалар, муҳим эълонлар, ҳафталик “Чой” 
чат-клубининг янгиланиб турадиган иш режаси ва шу каби 
нарсалар ҳақида ахборот эълон қилинади. 

Бунга қўшимча равишда саҳифа АРМнинг Меҳмонларни 
рўйхатга олиш системаси ҳақида ахборот беради ва унга улай-
ди. Бу система “Фейсбук”нинг иловаси бўлиб, саҳифадан 
АРМга ўтишни, учрашув ҳақида Интернет орқали илтимос-
нома юборишни истаган кирувчиларга ёрдам беради.  Систе-
мани текшириб кўриш учун http://apps.facebook.com/ircvisitor/ 
га киринг.

Рўйхатдан ўтган ва “fans” (“тарафдорлар”) деб аталадиган аъ-
золар саҳифанинг “Мулоҳазалар” рукнига (Wall - девор) савол 
ёки изоҳларини жўнатиши мумкин. Улар АРМ хизматлари 
ҳақидаги мулоҳазаларини ёзиб қолдириши ва элчихона да-
стурларини муҳокама қилиши  ҳам мумкин. Кимки АҚШнинг 
Тошкентдаги элчихонаси саҳифасига аъзо бўлишни истаса, 
аввало,  “Фейсбук”ка (ҳали аъзо бўлмаган бўлсангиз) бепул 
аъзо бўлиши керак, сўнгра эса   http://www.facebook.com/
usdos.uzbekistan га кириб, энг юқоридаги “Like” тугмачасини 
босади. Жуда осон! http://www.facebook.com/usdos.uzbekistan


